
 
 

 
 
 

 
 

ᑐᓴᕐᑕᐅᑎᑦᓯᒍᑏᑦ ᑲᑐᑦᔭᕆᑦᓱᒋᑦ ᐊᓪᓚᑕᐅᒪᔪᓂᒃ ᐃᓄᓕᒫᓂᒃ ᑐᑭᓯᓂᐊᕐᕕᖃᕈᑎᖏᓐᓂᒃ 
ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᖕᖓᔨᖏᑦ ᐊᒻᒪᓗ ᐃᔫ ᑕᕆᐅᕐᒥᐅᑕᓕᕆᔩᑦ ᑲᑎᖕᖓᔨᖏᑦ  

 
ᐃᓱᒪᑦᓴᓯᐅᕈᑎᐅᒋᐊᓖᑦ ᐃᓕᖓᔪᑦ ᑲᕙᒪᑐᖃᒃᑯᑦ ᐊᑕᓐᓂᐅᕈᑎᒋᓯᒪᔭᖏᓐᓄᑦ 

ᐊᓪᓚᓯᒪᔪᖕᖑᐃᒍᑎᐅᖁᔨᑦᓱᑎᒃ ᐱᖓᓱᓂᒃ ᐃᒪᕐᒥᐅᑕᐅᑦᓱᑎᒃ ᓂᕐᔪᑎᓂᒃ ᐃᒣᓕᖓᖁᑦᓱᒋᑦ 
“ᓂᕐᔪᑏᑦ ᐃᓱᒫᓗᓐᓇᑐᒦᓕᕐᑐᑦ” ᑐᖕᖓᕕᒋᑦᓱᒋᑦ (ᑲᕙᒪᑐᖃᒃᑯᑦ ᓂᕐᔪᑎᓂᒃ 

ᓄᖑᐃᓐᓇᓯᓐᓇᐅᓕᕐᑐᑦ ᐱᖁᔭᖁᑎᖏᓐᓂ): 
 
 

 ᐊᕐᕕᒃ 

ᐋᕐᓗᒃ 

ᓯᒃᒍᓕᒃ ᕿᓚᓗᒐᖅ  

 
ᐅᖄᓚᐅᑎᒃᑯᑦ ᑲᑎᖕᖓᔪᑦ ᑲᑎᖕᖓᖃᑎᖃᕐᓱᑎᒃ ᓄᓇᓕᒻᒥᓂ ᐊᖑᕕᒐᕐᓂᒃ ᓅᕕᒻᐱᕆ 18, 2021 

 
ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᐃᓚᐅᔪᑦ: 

ᐁᐅᓛ ᒥᑦᑐᖅ                ᑐᑭᒧᐊᑦᑎᓯᔨ 
ᓴᓚ ᒦᕙ ᐅᐃᑖᓗᑦᑐᖅ  ᒪᑭᕝᕕᐅᑉ ᑎᓕᓯᒪᔭᖓ ᑲᑎᖕᖓᔨ 
ᖄᔨ ᐅᑉᐱᒃ    ᒪᑭᕝᕕᐅᑉ ᑎᓕᓯᒪᔭᖓ ᑲᑎᖕᖓᔨ 

 
ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᐱᓇᓱᑦᑎᖏᑦ: 

ᑖᒥ ᐹᓕᓴ   ᑲᒪᔨᒻᒪᕆᒃ 
ᒫᒃ ᐹᔅᑐᕕᐅᓪ   ᑐᑭᒧᐊᑦᑎᓯᔨ ᓂᕐᔪᑎᓕᕆᓂᕐᒥᒃ 
ᑮᑦᓚᓐ ᐳᕆᑕᓐ ᖃᓂᒪᓐ.      ᓂᕐᔪᑎᓕᕆᔨ 
ᒥᐊᔨ ᒣᓇ   ᐊᐅᓚᑦᓯᓂᓕᕆᓂᕐᒥ ᐃᑲᔪᕐᑎ 
 

ᐊᓪᓓᑦ ᑕᕆᕐᒥᐅᑕᓕᕆᔨᖏᑦ ᑲᑎᖕᖃᑕᐅᔪᑦ: 
 ᐲᑕ ᕿᐊᓪ   ᐃᓚᐅᔪᖅ ᐊᓪᓓᑦ ᑕᕆᐅᕐᒥᐅᑕᓕᕆᔨᖏᓐᓄᑦ ᑎᓕᔭᐅᓯᒪᑦᓱᓂ 
ᑐᖓᓕᐅᓂᐊᕐᑎᓗᒍ ᑐᑭᒧᐊᑦᑎᓯᔨᒧᑦ  
 ᐃᓓᔭᓯ ᖃᕝᕕᒃ   ᑲᑎᖕᖓᔨ ᓄᓇᕗᑦ ᑲᕙᒪᖓᑦ 
 
ᐊᓪᓓᑦ ᑕᕆᐅᕐᒥᐅᑕᓕᕆᔨᖏᑦᑕ ᐱᓇᓱᑦᑎᖏᑦ: 



 ᐋᓐᔪᓚ ᑳᒃᓴᓐ   ᓂᕐᔪᑎᓕᕆᓂᕐᒥᒃ ᑐᑭᒧᐊᑦᑎᓯᔨ 
 ᕕᓕᒃᓯ ᐳᓛᓐᔩ   ᓂᕐᔪᑎᓕᕆᔨ 
 
ᐱᖁᔭᓕᕆᔨ: 

ᖃᔭᖅ ᕌᐱᓐᓴᓐ 
 
 ᑲᑎᖕᖓᖃᑕᐅᒻᒥᔪᑦ: 

ᑖᓂᐊᓪ ᐅᕝᕙᐅᑦ          ᐊᖑᕕᒉᑦ ᑮᓇᐅᔭᓕᕆᔨᖓ 
ᔩᒥ ᔪᐊᓇᓯ           ᐊᖑᕕᒉᑦ ᐊᒃᓚᑎᖓ 
ᔮᓂ ᐊᕐᓀᑐᖅ      ᐊᖑᕕᒉᑦ ᐊᖓᔪᕐᖄᖓᑦᑕ ᑐᖓᓕᖓ 
ᔦᒥᓯ ᒣ                    ᐊᖑᕕᒉᑦ ᐊᖓᔪᕐᖄᖓᑦ 
ᒪᑮᓚ ᓃᓚᓐ     ᐊᖑᕕᒉᑦ ᑐᑭᒧᐊᑦᑎᓯᔨᖓ (ᐅᓪᓛᖏᓐᓇᑯᑦ) 
ᒫᒃ ᒥᐊᓪ                       ECCC 
ᐋᓐ ᐳᕈᕚᓐᓯ ᓰᓐᐱᐋᕐ.     ᑲᓇᑕᐅᑉ ᑲᕙᒪᖓᓂ ᐃᒪᕐᐱᓕᕆᔨ, ᓄᓇᕕᐅᑉ ᑕᕆᐅᖓᓃᑦᑐᓂᒃ ᓂᕐᔪᑎᓕᕆᔨ 
ᒣᒃ ᖄᒧᓪ.        ᑲᓇᑕᐅᑉ ᑲᕙᒪᖓᑕ ᖃᐅᔨᓴᕐᑎᖓ (ᐅᓪᓛᖏᓐᓇᑯᑦ) 
ᐊᓕᒃᓵᓐᑕᕋ ᕙᓚᓐᑏᓐ ᑲᓇᑕᐅᑉ ᑲᕙᒪᖓᓂ ᐃᒪᕐᐱᓕᕆᔨ,ᓄᖑᐃᓐᓇᑌᓕᑎᑦᓯᔨ ᓂᕐᔪᑎᓂᒃ 

(ᐅᓪᓛᖏᓐᓇᑯᑦ) 
ᐱᐊᔨ ᕗᐊᑦ  ᒪᑭᕝᕕᐅᑉ ᐱᑦᔪᔨᕕᖓᓂᑦ ᓂᕐᔪᑎᓕᕆᓂᕐᒧᑦ ᐊᕙᑎᓕᕆᓂᕐᒧᓗ ᖃᐅᔨᓴᕐᓂᒧᓪᓗ 
(DEWR) 
 

ᑲᑎᖕᖓᖃᑕᐅᔪᑦ ᓄᓇᓕᒻᒥᓂ ᐊᖑᕕᒉᑦ: 
 ᕆᑦᓱᑦ ᑐᑲᓗᒃ   ᓯᓵᓯᐱᒥ ᐊᖑᕕᒉᑦ ᐊᖓᔪᕐᖄᖔ 
 ᕇᒪᓐ ᒪᓂᕋᔭᒃ.     ᓯᓵᓯᐱᒥ ᐊᖑᕕᒐᖅ 
 ᕉᐱ ᒪᓂᕋᔭᒃ   ᓯᓵᓯᐱᒥ ᐊᖑᕕᒐᖅ 
 ᓄᑖᖅ ᖁᐱᕐᕈᐊᓗᒃ  ᓯᓵᓯᐱᒥ ᐊᖑᕕᒐᖅ 
 ᔨᒥ ᐹᓪ ᐊᖑᑎᒍᓗᒃ  ᑰᒃᔪᐊᕌᐱᒻᒥ ᐊᖑᕕᒉᑦ ᐊᖓᔪᕐᖄᖓ 
 ᔪᐊᓇ ᐸᓚᒥ   ᑰᒃᔪᐊᕌᐱᒻᒥ ᐊᖑᕕᒉᑦ ᐊᖓᔪᕐᖄᖓᑕ ᑐᖓᓕᖓ 

ᕆᑦᓱᑦ ᐃᑦᑐᓵᖅ.    ᑰᒃᔪᐊᕌᐱᒻᒥ ᐊᖑᕕᒐᖅ 
 ᓭᓚᔅ ᑯᑭ ᑳᒻᑐᐊ.      ᑰᒃᔪᐊᕌᐱᒻᒥ ᐊᖑᕕᒐᖅ  
 ᔮᒃ ᓂᕕᐊᕐᓯ   ᐅᒥᐅᔭᒥ ᐊᖑᕕᒐᖅ 
 ᑳᓓ ᓂᕕᐊᕐᓯ.    ᐅᒥᐅᔭᒥ ᐊᖑᕕᒐᖅ 
 ᓰᒥᐅᓂ ᓈᓚᑦᑐᖅ   ᐅᒥᐅᔭᒥ ᐊᖑᕕᒐᖅ 
 ᒫᑯᓯ ᑐᑲᓚᒃ.     ᐅᒥᐅᔭᒥ ᐊᖑᕕᒐᖅ 
 ᐃᐊᑎ ᖁᒫᓗᒃ    ᐅᒥᐅᔭᒥ ᐊᖑᕕᒐᖅ (ᐃᓚᐅᔫᔪᖅ ᑲᒪᔨᒻᒪᕆᐅᑦᓱᓂᓗ) 

ᔫᐱ ᐅᐃᑖᓗᑦᑐᖅ   ᐃᓄᒃᔪᐊᒥ ᐊᖑᕕᒐᖅ 
ᐋᓇ ᐅᙯᑦᑐᖅ   ᐃᓄᒃᔪᐊᒥ ᐊᖑᕕᒐᖅ 
ᓰᒥᐅᓂ ᐅᙯᑦᑐᖅ   ᐃᓄᒃᔪᐊᒥ ᐊᖑᕕᒐᖅ 
ᓵᓕ ᐃᓓᔭᓯᐊᐱᒃ  ᐃᓄᒃᔪᐊᒥ ᐊᖑᕕᒐ 
ᑖᓂᐊᓪ ᐊᑯᓕᐊᖅ   ᐃᓄᒃᔪᐊᒥ ᐊᖑᕕᒐᖅ 

 ᔮᑭ ᕗᐃᓕᐊᒻ   ᐃᓄᒃᔪᐊᒥ ᐊᖑᕕᒉᑦ ᑲᒪᔨᒻᒪᕆᒐ 
 ᐃᓓ ᐊᖏᔫᖅ   ᐊᑯᓕᕕᒻᒥ ᐊᖑᕕᒉᑦ ᐊᖓᔪᕐᖄᖓ 
 ᐋᑕᒥ ᐊᓓᑯ   ᐊᑯᓕᕕᒻᒥ ᐊᖑᕕᒉᑦ ᐊᒃᓚᑎᖓ 
 ᐋᓕ ᖃᕙᕙᐅᖅ   ᐃᕗᔨᕕᒻᒥ ᐊᖑᕕᒉᑦ ᐊᖓᔪᕐᖄᖓ 
 ᐸᐅᓗᓯ ᑕᕐᕆᐊᓱᑦ  ᐃᕗᔨᕕᒻᒥ ᐊᖑᕕᒉᑦ 
 ᐱᑦᓯᐅᓛᖅ ᐱᖕᖑᐊᑐᖅ  ᑲᖏᕐᓱᔪᐊᒥ ᐊᖑᕕᒉᑦ 
 ᓵᓐᑎ ᔮᑲᖅ   ᑲᖏᕐᓱᔪᐊᒥ ᐊᖑᕕᒉᑦ 



ᕗᐃᓕ ᐊᓚᑯ ᓄᑲᕐᓯᖅ.    ᑲᖏᕐᓱᔪᐊᒥ ᐊᖑᕕᒉᑦ  
ᔮᓂ ᐅᕝᕙᐅᑦ   ᖁᐊᕐᑕᒥ ᐊᖑᕕᒉᑦ ᐊᖓᔪᕐᖄᖓ 
ᓵᒥ ᑕᕐᕿᐊᐱᒃ.    ᖁᐊᕐᑕᒥ ᐊᖑᕕᒉᑦ  
ᔫᓯᐱ ᑯᓗᓛ   ᖁᐊᕐᑕᒥ ᐊᖑᕕᒉᑦ ᐊᖓᔪᕐᖄᑉ ᑐᖓᓕᖓ 
ᐳᑐᓕᒃ ᑯᓗᓛ ᓛᓐ  ᖁᐊᕐᑕᒥ ᐊᖑᕕᒉᑦ  
ᓄᐊ ᐃᑦᑐᖅ.     ᑲᖏᕐᓱᒥ ᐊᖑᕕᒉᑦ 
ᔫᓯᐱ ᓇᓴᖅ   ᑲᖏᕐᓱᒥ ᐊᖑᕕᒉᑦ 
ᐱᓕ ᐁᕈ   ᑲᖏᕐᓱᒥ ᐊᖑᕕᒉᑦ 
ᓵᓕ ᐊᖑᑎᖕᖑᐊᖅ  ᐊᐅᐸᓗᒻᒥ ᐊᖑᕕᒉᑦ 
ᕗᐃᓕ ᑮᓐ ᓄᑲᕐᓯᖅ  ᑕᓯᐅᔭᒥ ᐊᖑᕕᒉᑦ  
ᔮᓂ ᑮᓐ.        ᑕᓯᐅᔭᒥ ᐊᖑᕕᒉᑦ ᐊᖓᔪᕐᖄᖓᑕ ᑐᖓᓕᖓ   
ᓅᒪ ᑯᐸ                  ᑰᒃᔪᐊᒥ ᐊᖑᕕᒉᑦ 
ᐊᕿᒃᒌᖅ ᑰᒃᑐᖅ   ᑰᒃᔪᐊᒥ ᐊᖑᕕᒉᑦ 
ᕗᐃᓂ ᓇᐹᕐᑐᖅ.       ᑰᒃᔪᐊᒥ ᐊᖑᕕᒉᑦ ᑲᒪᔨᒻᒪᕆᒐ    
ᑏᕕ ᑖᓂ ᐹᓇᓈᖅ  ᑲᖏᕐᓱᐊᓗᒃᔪᐊᒥ ᐊᖑᕕᒉᑦ 
ᑎᐅᔪᓪ ᐃᒪᖅ   ᑲᖏᕐᓱᐊᓗᒃᔪᐊᒥ ᐊᖑᕕᒉᑦ 
ᓖᕙᓐ ᐃᑦᑐᖅ   ᑲᖏᕐᓱᐊᓗᒃᔪᐊᒥ ᐊᖑᕕᒉᑦ 
ᔦᑯ ᐊᕐᓇᑐᖅ   ᑲᖏᕐᓱᐊᓗᒃᔪᐊᒥ ᐊᖑᕕᒉᑦ(ᕿᑎᕋᓕᕇᑐᐃᓐᓇᒥ ᐃᓚᐅᔪᖅ)  
ᓂᐊᑦ ᓕᑦ ᐋᓇᓈᖅ  ᑲᖏᕐᓱᐊᓗᒃᔪᐊᒥ ᐊᖑᕕᒉᑦ (ᕿᑎᕋᓕᕇᑐᐃᓐᓇᒥ ᐃᓚᐅᔪᖅ) 
  

ᑐᓵᔩᒃ: 
ᐋᓚᓯ ᓈᓚᑦᑑᔭᖅ 

 ᒥᓂ ᐊᒦᑦᓚᖅ 
 
 
ᓯᑕᒪᖓᓐᓂ ᓅᕕᒻᐱᕆ 18 

9:30 ᐅᓪᓛᑯᑦ- ᑲᑎᖕᖓᓂᖅ ᐱᒋᐊᕐᑐᖅs ---------- 
 
ᐁᐅᓛᓗ ᑖᒥᓗ ᑭᓇᒃᑯᑦ ᐃᓚᐅᒻᒪᖔᑕ ᖃᐅᔨᒋᐊᕐᖄᑑᒃ. 
 

1. ᑐᑦᓯᐊᓂᒃᑯᑦ ᐱᒋᐊᕈᓯᕐᓂᖅ ᐁᐅᓛ ᐱᒋᐊᕈᓯᕐᑎᓯᔪᖅ ᑐᒃᓯᐊᓱᓂ. 
 
ᑭᓇᒃᑯᑦ ᑲᑎᖕᖓᖃᑕᐅᒻᒪᖔᑕ ᐊᖑᕕᒐᕐᓂᑦ ᓄᓇᓕᒻᒥᓂ ᐱᓯᒪᔪᑦ ᓄᓇᕕᐅᓪᓗ ᐊᖑᕕᒐᖏᓐᓂᑦ. 
 

2. ᑐᑭᒧᐊᑦᑎᓯᔨ ᑐᖕᖓᓱᑦᑎᓯᔪᖅ ᐃᓚᐅᔪᓂᒃ 
 

ᑖᒥ ᐅᖄᔪᖅ ᐱᑦᔪᑎᖓᓂᒃ ᐅᖄᓚᐅᑎᒃᑯᑦ ᑲᑎᖕᖓᓂᐅᑉ- ᑲᑐᑎᑦᓱᒍ ᓈᓚᑦᑎᓯᓂᖃᕐᑎᓗᒋᑦ ᓄᓇᕕᒻᒥ 
ᑕᕆᐅᕐᒥᐅᑕᓕᕆᔩᑦ ᐃᔫ ᐊᓪᓓᓗ ᑕᕆᐅᕐᒥᐅᑕᓕᕆᔨᖏᑦ ᖃᐅᔨᒪᔭᐅᒋᐊᓕᓐᓂᒃ ᐅᖄᑦᓱᓂ ᐊᒻᒪᓗ ᐊᐱᕆᐅᑎᓂᒃ 
ᓄᐊᑦᓯᓱᓂ ᐱᑦᔪᑎᒋᑦᓱᒋᑦ ᐱᖓᓱᑦ ᐆᒪᔪᐃᑦ ᐃᒪᕐᐱᒥᐅᑌᑦ ᐃᓱᒫᓗᒋᔭᐅᓕᕐᓂᖏᑦ ᒪᓕᑦᓱᑎᒃ ᐱᖁᔭᒥᒃ 
ᓂᕐᔪᑎᓂᒃ ᓄᖑᐃᓐᓇᑎᑦᓯᑌᓕᒍᑎᒥᒃ. ᑕᒪᓐᓇ ᐅᖄᓚᐅᑎᒃᑰᓂᖅ ᐱᕕᑦᓴᖃᕐᑎᓯᒋᐊᓪᓚᓂᐅᑦᓱᓂ ᐊᓯᐊᒍᑦ 
ᐊᒃᓚᓯᒪᔪᑦ ᐊᑕᖏᕐᓱᑎᒃ ᓈᓚᑦᑎᓯᐅᑎᐅᓚᐅᔪᒧᑦ ᓇᐅᓕᒫᓂᒃ. 
 
ᔮᓂ ᐅᕝᕙᐅᑦ ᐊᐱᕆᔪᖅ ᓱᒧᒃ ᐊᒃᓚᖁᑎᖃᖕᖏᒪᖔᑕ, ᐊᒻᒪᓗ ᓂᕆᐅᒻᒪᖔᑕ ᑐᑭᑖᕐᓂᐊᓂᕐᒥᒃ 
ᐱᕕᑦᓴᖃᓚᐅᕋᑕᖕᖏᒪᑕ ᓱᓂ ᐅᖃᖃᑎᖃᕐᓂᒥᒃ ᓄᓇᓕᒻᒥᓃᑦᑐᓂᒃ. ᑖᒥᓗ ᐁᐅᓛᓗ ᑐᑭᓯᑎᑦᓯᔫᒃ ᐅᓪᓗᒥ 
ᑐᓴᕐᑎᓯᓂᐅᒋᐊᖓ ᖃᐅᔨᒪᔭᐅᒋᐊᓕᓐᓂᒃ ᐊᓱᐃᓛ ᑭᖑᓂᖓᒍᑦ ᐱᓇᓱᐊᕈᓯᓕᒫᒥ ᐱᕝᑦᓴᖃᓯᒻᒥᓗᑎᒃ 
ᐊᐱᕆᑲᑦᑕᓂᕐᒧᑦ.  
 



3. ᕿᒥᕐᕈᔭᖃᕐᓂᖅ ᑐᑭᓯᓂᐊᕐᓂᐅᑉ ᖃᓄᐃᓘᕐᑕᐅᒍᑎᖏᓐᓂᒃ ᒪᓕᒐᕐᑕᖏᓐᓂᓗ (ᑲᑎᒪᔩᑦ ᐱᓇᓱᑦᑎᖏᑦ) 
ᖃᔭᖅ ᐅᖄᔪᖅ ᖃᓄᐃᓕᖓᒻᒪᖔᑕ ᐱᕙᓪᓕᐊᔭᐅᔪᑦ ᐱᑦᔪᑕᐅᔪᓪᓗ- - ᐃᓱᒪᒋᔭᐅᓯᒪᓂᖏᑦ ᐱᖓᓱᑦ ᐃᖃᓗᒻᒪᕇᑦ 
ᑕᕆᐅᕐᒥᐅᑌᑦ ᐃᓱᒫᓗᒋᔭᐅᔪᑦᓴᐅᓕᕆᐊᖏᑦ ᐊᑐᕐᓗᒍ ᐱᖁᔭᖅ ᐱᖁᔭᖓ ᐆᒪᔪᓂᒃ ᓄᖑᐃᓐᓇᑎᑦᓯᑌᓕᔩᑦ 
ᑲᕙᒪᑎᒍᑦ ᐱᒍᓐᓇᐅᑎᖃᕈᑎᒋᑦᓱᒍ(SARA). ᑎᓕᔭᐅᒪᐅᑎᖓ ᓂᕐᔪᑎᓕᕆᓂᕐᒧᑦ ᑲᑎᖕᖓᔩᑦ ᑐᑭᑖᕐᑎᐅᓂᐊᕐᓗᑎᒃ 
ᐆᒪᔪᖅ ᓇᓗᓀᕐᑕᐅᒋᐊᖃᓕᕐᐸᑦ ᐃᓱᒫᓗᓐᓇᓕᕆᐊᖓ ᓄᖑᐃᓐᓇᑐᐃᓐᓇᕆᐊᖃᓕᕆᐊᖏᓪᓗ. ᑐᓴᕐᕕᖃᕆᐊᖃᕐᑐᒍᑦ 
ᐊᓐᓂᑐᕋᓱᐊᕐᑎᓂᑦ ᓄᓇᕕᒻᒥᐅᓂᓪᓗ ᓇᓪᓕᑐᐃᓐᓇᖏᓐᓂᑦ, ᑕᒪᓐᓇ ᐊᑑᑎᓲᕗᑦ ᐊᑑᑎᑎᑦᓯᓱᑕ ᓇᐅᓕᒫᓂᒃ 
ᓇᓚᓐᓂᖃᕐᑎᓯᓂᕐᒥᒃ. ᑕᒪᓐᓇ ᐊᑑᑎᒍᓐᓇᑐᖅ ᐊᒃᓚᖃᑦᑕᐅᑎᓂᒃᑯᑦ ᑕᑯᒨᑎᓗᑎᓪᓘᓃᑦ ᐃᓄᐃᑦ. ᑕᒪᓐᓇ ᐱᓪᓗᒍ 
ᐊᑑᑎᔭᐅᓯᒪᔪᖅ ᐊᒃᓚᓯᒪᔪᕐᑎᒍᑦ ᑲᑎᑦᓱᑎᓪᓗ ᑕᒃᑯᒧᑦ ᑲᑎᖕᖓᓂᖃᕐᓱᑎᒃ. ᐱᔭᕐᓃᑐᖅ ᐃᓱᒪᒍᑎᖃᕋᓱᒋᐊᒥᒃ 
ᑐᑭᓯᑎᑦᓯᒍᑕᐅᓯᒪᑎᓐᓇᒍ ᑐᑦᓯᕋᐅᑎᐅᔪᖅ. ᐅᓪᓗᒥ ᐱᔭᕆᒐᓱᐊᕐᑕᕗᓪᓕ ᑐᑭᓯᒐᓱᐊᕐᓱᒍ ᐱᑦᔪᑎᖓ ᑲᕙᒪᐅᑉ, 
ᐊᒻᒪᓗ ᓱᓇ ᑕᒪᓐᓇ ᐱᓪᓗᒍ ᐱᖁᔨᒍᑎᖕᖓᕋᔭᕐᒪᖔᑦ. ᐁᐅᓛ ᑕᒪᑦᓱᒥᖓ ᑎᓕᔭᐅᓯᒪᐅᑎᓕᒃ ᑲᑎᖕᖓᔨᓄᑦ 
ᑲᑎᖕᖓᑎᑦᓯᒍᑎᖃᖁᔭᐅᑦᓱᓂ ᑐᑭᓯᒪᑦᓯᐊᖁᓪᓗᒋᑦ ᐊᖑᕕᒉᑦ ᓄᓇᓕᒻᒥᓃᑦᑐᑦ ᐊᐱᕆᐅᑎᑦᓴᖃᕈᑎᓪᓗ ᐊᐱᕆᓗᑎᑦ 
ᑕᒪᓐᓇ ᓇᓗᓀᕐᓯᓂᐅᒍᒪᔪᖅ ᐆᒪᔪᓂᒃ ᓄᖑᐃᓐᓇᑐᐃᓐᓇᕆᐊᖃᓕᕐᓂᕋᕐᓗᒋᑦ ᐱᑦᔪᑎᒋᑦᓱᒍ, ᑲᑎᖕᖓᔩᑦ 
ᐃᑲᔪᕐᓯᒪᔭᐅᒍᑎᒋᒐᔭᕐᒪᒋᑦ ᑐᑭᑖᕆᐊᖃᓕᕈᑎᒃ.   
 

4. ᑐᑭᓯᑎᑦᓯᒍᑕᐅᓂᖏᒃᑦ ᑖᒃᑯᐊ ᐱᖓᓱᑦ ᐅᖄᔭᐅᔪᑦ ᖃᓄᐃᓕᖓᐅᑕᐅᖁᔭᐅᒻᒪᖔᑕ (ᐊᕙᑎᐅᑉ ᓯᓚᐅᓪᓗ 
ᐊᓯᑦᔨᓯᒪᓕᕐᓂᖓᓄᑦ ᑲᓇᑕᐅᑉ ᑲᕙᒪᖓ (ECCC) ᐊᒻᒪᓗ ᑲᓇᑕᐅᑉ ᐃᒪᕐᐱᓕᕆᔨᖏᑦ(DFO)) 
 

ᒫᒃ ᒥᐊᓪ ᐱᓯᒪᔪᑦ ᓯᓚᐅᑉ ᐊᕙᑎᐅᓪᓗ ᐊᓯᑦᔨᓯᒪᓕᕐᓂᖏᓐᓄᑦ ᐱᑦᔪᔨᕕᒻᒥᒃ (ECCC) ᑐᑭᓯᑎᑦᓯᒍᑎᖃᕐᓱᓂ ᑲᕙᒪᐅᑉ 
ᑕᑯᑦᓴᐅᑎᑕᖏᓐᓂᒃ. ( ᑐᑭᓯᑎᑦᓯᒍᑎᑦᓴᓕᐊᖑᓯᒪᔪᑦ ᑐᖕᖓᕕᖃᕐᓱᑎᒃ ᐅᓄᕐᓂᕆᓕᕐᑕᖏᓐᓂᒃ ‘’ᐊᒃᓚᑕᐅᑎᑦᓯᓂᖅ 
ᐱᖁᔭᑎᒍᑦ ᓄᖑᑐᐃᓐᓇᕆᐊᖃᓕᕐᓂᕋᕐᓗᒋᑦ ᐱᖓᓱᑦ ᐃᖃᓗᒻᒪᕇᑦ ᑕᕆᐅᕐᒥᐅᑌᑦ ᐊᑐᕐᓗᒍ ᐱᖁᔭᖅ 
ᐱᖁᔭᓕᐊᕆᓯᒪᔭᖓ (SARA)ᐅᑉ”) 
  
ᐊᕙᑎᐅᑉ ᓯᓚᐅᓪᓗ ᐊᓯᑦᔨᓯᒪᓕᕐᓂᖏᓐᓄᑦ ᐱᑦᔪᔨᕕᒻᒥᑦ ᐱᓯᒪᔪᑦ ᑐᑭᓯᑎᑦᓯᒍᑎᓖᑦ ᐱᕙᓪᓕᐊᔭᐅᒍᑎᖏᓐᓂᑦ 
ᑕᒪᑦᓱᒧᖓ ᑎᑭᐅᑎᓚᕿᓯᒪᐅᑎᖏᓐᓂᒃ ᐊᒃᓚᑕᐅᔪᑦᓴᐅᔪᕆᔭᐅᓕᕐᓂᖏᓐᓄᑦ ᓄᖑᑐᐃᓐᓇᕆᐊᖃᓕᕐᓂᕋᕐᑕᐅᓗᑎᒃ, 
ᐃᓚᖃᕐᓱᓂ ᖃᐅᔨᓴᕐᓯᒪᔭᖏᓐᓂᑦ  COSEWIC ᐊᒻᒪᓗ ᐅᖃᕐᓱᓂ ‘’ ᐃᓱᒫᓗᓐᓇᑐᒦᓕᕐᓂᕋᕐᑕᐅᔪᖅ ᑖᓐᓇ ᐱᖁᔭᖅ 
ᐊᑐᕐᓱᒍ ᐱᒻᒪᕆᓪᓗᑐᕋᑕᖕᖏᑐᑦ. ᕿᒥᕐᕈᔭᐅᓯᒪᔪᑦ ᖃᐅᔨᑎᕆᓂᕐᒧᑦ ᐱᕙᓪᓕᐊᔭᐅᒍᑎᖏᑦ ᓯᕗᓂᖓᒍᑦ 
ᐱᓇᓱᑦᑕᐅᓱᑎᒃ ᑐᑭᑖᓚᐅᕐᑎᓇᒋᑦ ᐱᓇᓱᑦᑏᑦ. ᐊᕙᑎᐅᑉ ᓯᓚᐅᓪᓗ ᐊᓯᑦᔨᓯᒪᓕᕐᓂᖏᓐᓄᑦ ᐱᑦᔪᔨᕕᒻᒥᑦ ᐱᓯᒪᔪᑦ 
ᐅᖃᕐᑐᑦ ᐱᓯᒪᓂᕋᕐᓱᑎᒃ ᒪᕐᕈᐃᓂᑦ ᓄᓇᓕᐅᑉ ᐊᖑᕕᒐᖏᓐᓂᑦ ᐅᖃᐅᓯᖃᕐᓱᑎᒃ ᐋᕐᓗᐃᑦ ᑐᖁᕃᓲᖑᒋᐊᖏᑦ 
ᓂᕿᑦᓴᐅᒍᓐᓇᑐᓂᒃ. ᑐᓴᕐᑎᓯᒍᑎᖃᕐᒥᔪᑦ ᐊᕐᕖᑦ ᖃᐅᔨᑎᕆᐅᑕᐅᓯᒪᐅᑎᖏᓐᓂᒃ, ᐅᖃᐅᓯᖃᕐᓱᑎᒃ ᓂᕿᐅᒍᓐᓇᕆᐊᖓ 
ᐃᓄᑐᐃᓐᓇᓄᑦ, ᐊᒻᒪᓗᒪᐊᒃᓚᑕᐅᓯᒪᓂᖏᓐᓂᒃ ᓯᕗᓪᓕᐹᒥ ᐊᐅᓚᑦᔭᕆᐊᕈᑎᑎᒍᑦ ᓄᕐᖃᑎᑦᓯᒍᑕᐅᒋᐊᕐᓯᒪᑦᓱᑎᒃ 
ᐊᓐᓂᑐᕐᑕᐅᒍᓐᓇᓂᖏᑦ. ᑐᑦᓯᕋᐅᑎᐅᓯᒪᔪᕐᑕᓕᒃ ᑖᒃᑯᐊ ᐱᖁᔭᑎᒍᑦ ᐆᒪᔪᓂᒃ ᓄᖑᐃᓐᓇᑎᑦᓯᑌᓕᓂᕐᒧᑦ 
ᐱᕙᓪᓕᐊᔭᐅᒍᑎᖏᓐᓂᒃ ᐊᒻᒪᓗ ᐊᑐᓕᕐᑎᑕᐅᓯᒪᔪᖅ ᐃᖃᓗᓐᓂᒃ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑏᑦ ᐃᓕᖓᔪᑦ ᐊᕐᕕᓄᑦ 
ᐊᑐᓕᕐᑎᑕᐅᓗᑎᒃ ᒪᕐᕈᐃᓕᖓᓂᐊᖕᖏᒪᑕ ᐱᕙᓪᓕᐊᔭᐅᒍᑎᖏᑦ.ᐊᐱᕆᐅᑕᐅᓯᒪᒻᒥᔪᖅ ᑐᑭᖃᑦᓯᐊᕋᓗᐊᕐᒪᖔᑦ 
ᑐᖕᖓᕕᖃᕐᓱᑎᒃ 2009ᓂᑕᓂᒃ ᐊᒃᓚᑕᐅᓯᒪᖁᔨᒍᑎᐅᓕᕐᑐᑦ ᓄᖑᑐᐃᓐᓇᕆᐊᖃᕐᓂᕋᕐᓗᒋᑦ ᐊᑐᕐᓗᒋᑦ 
ᑭᓯᑕᐅᒪᐅᑎᐅᓯᒪᒨᑦ ᑌᑦᓱᒪᓂ. ᐊᕙᑎᐅᑉ ᓯᓚᐅᓪᓗ ᐊᓯᑦᔨᓯᒪᓕᕐᓂᖏᓐᓄᑦ ᐱᑦᔪᔨᕕᒃ ᑐᓴᕐᑎᓯᐅᑎᓕᐅᕐᓯᒪᒻᒥᖅ 
ᖃᐅᔨᑎᕆᓂᕐ ᕿᓚᓗᒉᑦ ᓯᒃᒍᓖᑦ ᐱᓪᓗᒋᑦ ᑕᒪᒃᑯᐊᓕ ᑭᐅᑦᔪᑎᑖᕐᕕᐅᓂᖕᖏᑐᑦ, ᑭᓯᐊᓂ ᑖᒃᑯᐊ ᐆᒪᔪᐃᑦ 
ᑕᒫᓃᓲᖑᖕᖏᓂᐊᖕᖒᕆᔦᑦ ᓄᓇᕕᐅᑉ ᑕᕆᐅᖓᓂ.  
 
------- 11:05am - 11:15 break ------- 
 

5. ᐊᐱᕆᐅᑎᖏᑦ ᐊᖑᕕᒉᑦ ᓄᓇᓕᒻᒥᓂᑦ ᐱᓯᒪᔪᑦ ᑖᒃᑯᓄᖓ ᐊᕙᑎᐅᑉ ᓯᓚᐅᓪᓗ ᐊᓯᑦᔨᓯᒪᓕᕐᓂᖏᓐᓄᑦ 
ᐱᑦᔪᔨᕕᒻᒥᑦ ᐱᓯᒪᔪᓄᑦ/ᑲᓇᑕᐅᑉ ᐃᒪᕐᐱᓕᕆᔨᖏᓐᓄᑦ ᑭᐅᔭᐅᒍᑎᖏᓪᓗ ᑖᒃᑯᓇᖕᖓᑦ  

 
ᔮᓂ ᐊᕐᓀᑐᖅ (ᑲᖏᕐᓱᔪᐊᖅ) ᐅᖃᕐᑐᖅ ᑐᓴᕐᑎᓯᕐᖄᕈᒪᑦᓱᓂ ᓄᓇᓕᒻᒥᓂᒃ ᑕᒪᒃᑯᐊ ᐃᖃᓗᒻᒪᕇᑦ ᐱᓪᓗᒋᑦ 
ᐊᒃᓚᓯᒪᔪᖕᖑᐃᒍᑕᐅᓯᒪᓕᕐᑐᑦ ᐃᓱᒫᓗᓐᓇᓕᕐᓂᕋᕐᑕᐅᓱᑎᒃ ᖃᓄᕐᓕ ᐃᓱᒪᒋᔭᖃᕐᒪᖔᑕ ᑐᓴᕐᖄᕈᒪᔪᖅ. 
 



ᔮᓂ ᐅᕝᕙᐅᑦ (ᖁᐊᕐᑕᖅ) ᐅᖃᐅᓯᖃᕐᒥᔪᖅ ᐊᒥᓱᐊᓗᓐᓂᒃ ᑕᑯᓯᒪᓂᕋᕐᓱᓂ ᐊᕐᕕᓂᒃ, ᑭᓯᐊᓂᓗ ᑕᑯᓯᒪᓂᕋᕐᒥᓱᓂ 
ᑐᖁᐃᓐᓇᓯᒪᔪᒥᒃ ᐋᓐᓂᓯᒪᔪᒥᓪᓗ. ᐋᕐᓗᓄᑦ ᑌᒣᓚᕿᑎᑕᐅᓂᐊᖕᖒᓯᔪᖅ ᐊᕐᕖᑦ ᐱᓐᓂᐊᖃᑦᑕᓱᒋᑦ. ᒫᓐᓇ 
ᕿᓚᓗᒐᖃᕐᓇᐅᒐᓗᐊᕐᑎᓗᒍ ᑕᑯᓪᓗᐊᓚᐅᕋᑕᖕᖏᑐᒍᑦ ᕿᓚᓗᒐᕐᓂᒃ, ᓱᒨᒻᒪᖔᑦ ᖃᐅᔨᒪᓇᖕᖏᑐᖅ. 
ᐃᓱᒫᓘᒋᖕᖏᑕᕗᓪᓕ ᖃᓄᐃᒐᔭᕐᓂᖏᑦ ᐊᕐᕖᑦ. ᐃᓱᒪᑦᓱᑕᓗ ᑭᓯᑕᐅᓯᒪᐅᑎᖏᑦ ᐅᓄᕐᓂᖏᑦᑕ 
ᓈᒻᒪᓈᕐᓯᒪᑦᓯᐊᖏᒋᐊᖏᑦ.ᓱᓕᔪᕐᓴᓗᐊᖕᖏᑐᒍᑦ ᖃᐅᔨᓴᕐᑏᑦ ᐃᓕᓐᓂᐊᓯᒪᑦᓱᑎᒃ ᐃᓱᒪᒍᓯᖓᓐᓂᒃ, 
ᐊᕐᕕᒐᓱᐊᓲᖑᖕᖏᓇᑦᑕ ᕈᓐᓇᕋᓗᐊᕐᓱᑕ. ᐊᑭᑐᔪᐊᓘᒻᒪᑕ ᐱᒐᓱᒋᐊᖏᑦ ᐱᔭᕐᓃᑑᑦᓱᑎᓪᓗ 
ᐊᓐᓂᑐᕋᓱᒋᐊᖏᑦ.ᓯᕗᓂᖓᒍᑦ ᑭᓯᑕᐅᓯᒪᒻᒥᔪᑦ ᐊᓱᐃᓛ ᑲᕙᒣᑦ ᓄᖑᑐᐃᓐᓇᓂᐊᖕᖒᓯᓯᑦᓱᑎᒃ, ᐊᓱᐃᓛ ᓄᑖᑦ 
ᑭᓯᑕᐅᒪᐅᑏᑦ ᓄᐃᓕᕐᒥᒐᒥᒃ ᐱᑕᓕᐊᓘᓂᕃᓯᒻᒥᓱᑎᒃ ᐊᕐᕕᓂᒃ. ᐃᓱᒪᓇᕐᓯᔪᖅ ᓱᒧᑦ ᑲᓇᑕᐅᑉ ᐃᒪᕐᐱᓕᕆᔨᖏᑦ 
ᐃᓱᒫᓗᓯᐊᕿᒻᒪᖔᑕ ᐊᕐᕕᓂᒃ ᐃᓱᒫᓗᓐᓇᑐᕆᖕᖏᑕᒃᑲ ᐊᒥᓱᖕᖑᐸᓪᓕᐊᑐᐃᓐᓇᒪᑕ. 
ᑕᑯᓲᕆᖕᖏᑕᕗᑦ ᓯᒃᒍᓖᑦ ᕿᓚᓗᒉᑦ. ᐃᓱᒫᓗᒋᖕᖏᑕᕗᑦ,ᑭᓯᐊᓂ ᑖᒃᑯᓂᖓ ᑲᒪᔪᑦᓴᐅᒋᐊᒥᓂᒃ ᐃᓱᒪᒋᔭᐅᒍᒪᖕᖏᑐᖅ 
ᑐᑭᑖᕐᑐᓴᐅᒋᐊᖓ ᓱᕐᖃᔦᕐᑎᓯᓚᕿᒍᒪᖕᖏᓇᒥ ᐊᓯᒥᓂᒃ  
 
ᐃᓱᒫᓗᒍᑎᖃᕐᑐᒍᑦ ᐋᕐᓗᓂᒃ. ᐊᒥᓲᓗᐊᓕᕐᑐᑦ ᐋᕐᓗᐃᑦ ᐊᒥᓲᖁᖕᖏᑕᑦᑎᓂ. ᑐᖁᕃᓕᕐᑐᑦ ᐊᕐᕕᓂᒃ, 
ᐊᒃᓚᖑᐊᓂᒃ,ᕿᓚᓗᒐᕐᓂᒃ, ᓇᑦᓯᓂᒃ ᐊᓯᖏᓐᓂᓗ ᐃᖃᓘᒻᒥᔪᓂᒃ. ᖃᐅᔨᒪᖕᖏᑐᒍᑦ ᓱᒧᑦ ᐱᑕᖃᕐᓂᓴᐅᒻᒪᖔᑕ-
ᐃᒻᒪᖄ ᓯᓚᐅᑉ ᐊᓯᑦᔨᓯᒪᓕᕐᓂᖓᓄᑦ ᒪᓕᑦᓴᖃᑦᑕᕈᑎᓪᓗ ᐅᒥᐊᕐᔪᐊᓂᒃ, ᐅᒥᐊᕐᔪᐊᑦ ᓯᑯᖃᕐᑎᓯᖕᖏᓂᕐᓴᐅᒪᑕ 
ᐊᕐᖁᑎᖃᑦᓯᐊᓇᕐᑎᓯᑦᓱᑎᒃ.ᐱᑕᖃᕐᓂᓴᐅᓕᕐᑐᑦ ᐊᕐᕖᑦ ᖁᐊᕐᑕᐅᓗ ᑲᖏᕐᓲᓗ ᐊᑯᓐᓂᖓᓂ. ᐊᕐᕌᓂ ᒪᕐᕉᓚᐅᔫᒃ, 
ᓱᕐᕇᒪᕐᓱᑎᒃ ᕿᓚᓗᒐᕐᓂᒃ ᐃᖏᕐᕋᔪᓂᒃ ᑕᒪᓐᓇ ᐱᕕᑦᓴᖃᑦᓯᐊᓕᐅᒥᒍᑕᐅᓚᐅᔪᔪᖅ ᕿᓚᓗᒐᕐᓂᐊᑎᓄᑦ 
ᖃᓂᑦᓴᐅᑎᓂᕐᒥᒃ. ᐃᓱᒪᒋᔭᐅᓯᒪᔪᑦ ᐋᕐᓗᐃᑦ ᓯᑦᔭᖂᕐᑎᓯᓂᕐᓴᐅᒋᐊᖏᑦ ᑕᑯᔭᐅᖃᑦᑕᓯᒪᓕᕐᓱᑎᓪᓗ ᐅᕐᓱᐃᑦ ᐃᒫᓂ 
ᑕᒫᓂᑐᐃᓐᓇᖅ ᑌᒣᓚᕿᓂᐊᖕᖒᕆᔭᐅᔪᑦ ᐱᓐᓂᐊᑕᐅᖃᑦᑕᓱᑎᒃ ᕿᓚᓗᒉᑦ ᐋᕐᓗᓄᑦ. ᑕᑯᓚᐅᔪᒧᖅ ᓀᓂᒃ ᐋᕐᓗᓂᒃ 
ᐅᐱᕐᖔᖅ ᑕᒪᓐᓇᓗ ᐱᑦᔪᑕᐅᓚᕿᓂᐊᖕᖒᕆᑦᓱᒍ ᕿᓚᓗᒐᖃᑦᓯᐊᕈᓐᓀᓂᕐᒧᑦ.  
 
ᐊᖑᕕᒉᑦ ᓄᓇᓕᒻᒥᓂ ᑐᑭᑖᕐᑐᕕᓃᑦ ᑕᒪᑦᓱᒥᖓ ᑐᓴᕐᑕᐅᑎᑦᓯᓚᖓᒋᐊᒥᒃ ᓄᓇᕐᖃᑎᒥᓄᑦ (ᓂᓪᓕᑐᖃᕐᓯᒪᖕᖏᑐᖅ 
ᓄᓇᓕᒻᒥᐅᓂᒃ).  
 
ᑕᑯᔭᐅᖃᑦᑕᖏᓐᓇᑐᑦ ᐋᕐᓗᐊᓯᐊᑦ ᑕᒫᓂ. ᓴᔪᑉᐱᓚᓚᐅᔪᒻᒪᑦ ᐊᑦᓛᓐᑎᒃ ᑕᕆᐅᖓ ᑐᕙᕐᒥᒃ ᓯᖁᑦᑎᑎᑦᓯᔪᐊᓘᑦᓱᓂ. 
ᖃᐅᔨᒪᖕᖏᑐᒍᑦ ᖃᓄᑎᒋ ᓯᓚᐅᑉ ᐊᓯᑦᔨᓯᒪᓕᕐᓂᖓ ᓱᕐᕃᓂᖃᕐᓂᐊᒪᖔᑦ ᐆᒪᔪᓂᒃ. ᐃᓚᒋᑦ ᑐᕙᖃᖕᖏᑐᒥ 
ᐆᒪᔪᐃᑦ ᓇᑯᕐᓴᓂᐊᕐᑑᒐᓗᐊᑦ.  
 
ᑭᐅᒍᑏᑦ ᐊᐱᕿᐅᑎᓂᒃ:ᒫᒃ ᒥᐊᓪ ᓂᓪᓕᕈᑎᑦᓴᖃᖕᖏᑐᖅ. 
 
ᓄᐊ ᐃᑦᑐᖅ (ᑲᖏᕐᓱᒃ) ᑐᑭᓯᒋᐊᓪᓚᕈᒪᔪᖅ ᐱᓪᓗᒋᑦ ᕿᓚᓗᒉᑦ ᓯᒃᒍᓖᑦ ᑕᑯᔭᐅᖃᑦᑕᓯᒪᓕᕐᒪᑕ ᑲᖏᕐᓲᑉ ᐃᒪᖓᓂ 
ᒥᑭᓂᕐᓴᐅᕚᑦ ᕿᓚᓗᒐᕐᓂᑦ? ᐋᕐᓗᐊᓯᐊᕐᑎᑑᕐᑑᑦ? 
 
ᐋᙯᓗᐃᑦ ᐊᕐᕌᒍᑕᒫᑦ ᑎᑭᑉᐸᓕᐊᑐᐃᓐᓇᖃᑦᑕᑐᑦ ᐊᒥᓱᖕᖑᐸᓪᓕᐊᑐᐃᓐᓇᓱᑎᓪᓗ, ᐱᓗᐊᕐᑐᒥᒃ ᑭᖑᓂᖓᒍᑦ 
ᐊᕐᖁᓵᕐᑐᕕᓂᐅᓕᕐᑎᓗᒋᑦ ᕿᓚᓗᒉᑦ ᐁᕖᓪᓗ. ᐅᖄᖃᑎᖃᓚᐅᕐᑐᕕᓂᐅᓕᕐᓗᑕ ᒪᙯᑎᓂᒃ ᓄᓇᕐᖃᑎᑦᑎᓂᓪᓗ 
ᑐᓴᕐᑎᓯᒍᑎᑦᓴᖃᕐᓯᐊᓂᕐᓴᐅᑐᐃᓐᓇᕆᐊᖃᕐᑐᒍᑦ.  
 
ᓯᓚᐅᑉ ᐊᓯᑦᔨᓂᖓ ᓱᕐᕃᓯᒪᓕᕐᑐᖅ ᓄᓇᑦᑎᓂ4 ᐊᒻᒪᓗ ᑕᑯᓲᖑᓕᕐᓱᑕ ᐆᒪᔪᓂᒃ ᑕᑯᓚᐅᓯᒪᖕᖏᑕᑦᑎᓂᒃ. 
ᐅᒥᐊᕐᔪᐊᑦ ᐃᒪᑦᑎᓂᒃ ᐆᒪᔪᓂᓪᓗ ᓱᕐᕃᓯᒪᓕᕐᑐᑦ. ᐅᒥᐊᕐᔪᐊᑦ ᐅᔭᕋᓐᓂᐊᓕᐊᕐᑐᑦ ᓄᓇᕗᒻᒧᑦ ᓱᕐᕃᓯᒪᓂᕐᐹᑦ 
ᕿᓚᓗᒉᑦ ᐊᐅᓚᕕᖏᓐᓂᒃ. 
 
ᐋᓐ ᐳᕈᕙᓐᓯ-ᓯᓐ ᐱᐋᕐ (ᑲᓇᑕᐅᑉ ᑲᕙᒪᖓᓂ ᐃᒪᕐᐱᓕᕆᔨ) ᑭᐅᔪᖅ ᕿᓚᓗᒉᑦ ᓯᒃᒍᓖᑦ ᐊᖏᓂᖓᓲᑦ 7-9ᓄᑦ 
ᓱᕐᖄᑎᕈᑎᓂᒃ ᐱᕈᕇᕐᓯᒪᓕᕐᓱᑎᒃ.  
 
ᖃᖏᕐᓱᖅ-ᔫᓯᐱ ᓇᓴᖅ (ᐃᓄᑐᖃᖅ) ᐅᓂᒃᑳᑐᖅ ᕿᓚᓗᒉᑦ ᖃᖓᐅᓕᕐᒪᓗ ᐱᑕᖃᓯᓲᖒᒻᒪᖔᑕ. ᐆᒪᔪᐃᑦ 
ᐱᐅᓯᕐᒥᒍᑦ ᓇᓪᓕᐅᑎᑦᑕᓲᑦ, ᐃᓚᖓᓂ ᐊᒥᓱᐊᓘᓲᑦ ᐃᓚᖓᓂᓗ ᐃᑭᓐᓂᓴᐅᓲᖑᑦᓱᑎᒃ ᐱᑕᖃᓕᕋᒥᒃ.ᒪᙯᑏᑦ 



ᐱᒐᓱᐊᑐᑑᑦᔭᖏᒻᒪᑕ ᐆᒪᔪᓂᒃ, ᐊᓯᖏᑦ ᐆᒪᔫᖃᑎᖏᑦ ᐱᒐᓱᐊᓲᖑᒻᒥᔪᑦ (ᐊᒪᕈᐃᑦ ᑐᒃᑐᓂᐊᓲᑦ ᐊᓯᖏᓪᓗ) ᐊᒻᒪᓗ 
ᓱᕐᕃᓂᖃᕐᓯᒪᑦᓱᑎᒃ ᐱᑕᖃᕐᓂᖏᓐᓂᒃ. ᐅᑎᕐᑕᑐᐃᓐᓇᑐᒥᒃ ᐱᐅᓯᖃᓲᑦ. ᑕᒪᓐᓇᓕᑕᒐ ᖃᐅᔨᓯᒪᔭᕋ. ᓯᓚᒐᓴᒃ 
ᓱᕐᕇᓲᖑᒻᒥᔪᖅ ᐆᒪᔪᓂᒃ. ᐅᐸᐅᑎᓲᑦ ᓂᕿᑦᓴᖃᕐᓂᓴᐅᔪᒧᑦ (ᓂᕿᑦᓴᖅ, ᓂᓪᓚᒧᓐᓂᓴᐅᑦᓱᓂᓗ, ᑭᓯᐊᓂ 
ᓯᕗᓪᓕᐹᑦᓯᐊᒥ ᑕᑯᒋᐅᕐᓯᒪᓕᕐᑐᖓ ᐋᕐᓗᐊᓗᐃᑦ ᐊᒥᓱᐊᓘᑦᓱᑎᒃ ᐃᖏᕐᕋᑎᓪᓗᒋᑦ ᐊᑕᐅᑦᓯᑯᑦ (ᑕᓪᓕᒪᐅᑦᓱᑎᒃ 5). 
ᐳᐃᔨᓯᐅᕐᓱᖓ ᓇᑦᓯᓂᒃ ᐁᕕᕐᓂ ᐊᓯᖏᓐᓂᓗ.ᒪᓕᑦᑕᐅᓚᐅᔪᔪᖓ ᐋᕐᓗᓄᑦ. ᐊᓯᐊᒍᓪᓗ ᑲᖏᕐᓲᑉ ᓯᓚᑖᓂ, 
ᐱᑕᖃᓚᐅᔪᒻᒥᔪᑦ ᐋᕐᓗᐃᑦ ᒥᑭᓂᕐᓴᐅᓱᑎᒃ. ᕿᒫᒐᓱᑦᓯᒪᔪᖓ, ᑭᓯᐊᓂ ᖃᓂᑦᑐᐊᐱᐅᑦᓱᑎᒃ ᒪᓕᒨᑦ ᕿᒫᔭᐅᑐᐊᕋᒥᒃ 
ᖃᔭᕆᐊᒧᑦ ᐊᓯᒥᓄᓪᓘᓃᑦ ᐆᒪᔫᒧᑦ. ᐃᓕᑦᓯᒍᑎᒋᓚᐅᔪᔭᕋ ᕿᒫᓯᑦᓴᐅᑎᒋᒋᐊᖃᖕᖏᒋᐊᒥᒃ, 
ᐃᑉᐱᒍᓱᑦᓯᐊᒪᕆᒋᐊᓕᒃ. ᑕᒪᓐᓇ ᐊᑑᑎᓚᐅᔪᔭᕋ ᐊᕐᕌᓂ, ᓇᓗᓇᕈᓐᓀᑐᖅ ᐃᖏᕐᕋᓲᖑᓕᕆᐊᖏᑦ ᓄᓇᑦᑎᒍᑦ 
ᒪᓕᑦᓱᑎᒃ ᕿᓚᓗᒐᕐᓂᒃ.   
 
ᔨᒥ-ᐹᓪ ᐊᖑᑎᒍᓗᒃ (ᑰᒃᔪᐊᕌᐱᒃ) ᖃᐅᔨᒍᒪᔪᖅ ᑭᓯᑦᓯᒍᓐᓇᒪᖔᑕ ᑕᓯᐅᔭᕐᔪᐊᒥ ᑫᑉ ᔫᓐᒥᓗ (ᔦᒥᓯ ᐯᒥ) 
ᐱᑕᖃᕐᓂᖏᓐᓂᒃ ᖔᕐᓗᐃᑦ ᖃᑦᓯᐅᒍᓇᐅᒻᒪᖔᑕ. ᐋᕐᓗᐃᑦ ᑕᑯᔭᐅᓐᓂᒪᑕ ᑰᒃᔪᐊᕌᐱᐅᑉ ᐃᒪᖓᓂ ᐊᒻᒪᓗ ᐋᕐᓗᐊᕃᑦ 
ᑕᑯᔭᐅᓐᓂᒥᑦᓱᑎᒃ ᓴᓂᑭᓗᐊᑉ ᓴᓂᐊᓂ. ᑰᒃᔪᐊᕌᐱᒻᒥᐅᑦ ᐃᓱᒫᓗᖕᖏᑐᑦ ᐋᕐᓗᓂᒃ ᐃᑭᓕᕙᓪᓕᐊᔪᕆᑦᓯᖏᑦᑐᑦ 
ᐊᒻᒪᓗ ᓄᖑᐃᓐᓇᕋᔭᕐᑐᕆᑦᓯᒐᑎᒃ. ᐃᒻᒪᖄ ᐃᓂᑐᖃᒥᓂᑦ ᓅᑦᑐᕕᓃᑦ (ᐅᑦᑑᑎᒋᓗᒍ ᖃᓛᓪᓖᑦ ᓄᓈᑦ) 
ᐱᑦᔪᑎᖃᕐᑐᓴᐅᔪᑦ ᐃᓂᒥᓂ ᐅᓚᐱᑕᐅᓕᕐᓯᒪᓂᕐᒥᒃ.  
 
ᐋᓐ ᐳᕈᕙᓐᓯ-ᓯᓐ ᐱᐋᕐ (ᑲᓇᑕᐅᑉ ᑲᕙᒪᖓᓂ ᐃᒪᕐᐱᓕᕆᔨ) ᑭᐅᔪᖅ ᑭᓯᑕᐅᓕᕐᒪᑕ ᕿᓚᓗᒉᑦ,ᐊᓯᓕᒫᒐᓴᖏᓐᓂᒃ 
ᑕᑯᔭᒥᓂᒃ ᐊᒃᓚᓲᖑᒻᒥᔪᑦ ᓱᓇᐅᒻᒪᖔᑕ. ᑕᒃᒐᓂ ᐅᐱᕐᖔᒥ ᑕᑯᓯᒪᖕᖏᓂᐊᖕᖒᑐᖅ ᐋᕐᓗᓂᒃ ᑭᓯᐊᓂ 
ᕿᒥᕐᕈᒋᐊᑦᓯᐊᖑᓱᑦᑐᖅ ᖃᕆᑕᐅᔭᒥ ᐊᒃᓚᓯᒪᐅᑎᓂᒃ.  
 
ᔨᒥ-ᐹᓪ ᐊᖑᑎᒍᓗᒃ (ᑰᒃᔪᐊᕌᐱᒃ) ᑭᐅᔪᖅ ᐋᕐᓗᓂᒃ ᑕᑯᔭᕕᓂᐅᓂᕃᑦᓱᓂ ᑮᑉ ᔫᓐ ᓴᓂᐊᓂ, ᑕᒪᓐᓇ 
ᐱᑦᔪᑕᐅᑎᓪᓗᒍ ᕿᓚᓗᒐᕐᓯᓗᐊᓚᐅᖕᖏᑐᑦ.  
 
ᐄᓓ ᐊᖏᔫᖅ (ᐊᑯᓕᕕᒃ) ᐅᐅᓯᓕᒃ ᕿᓚᓗᒉᑦ ᓯᒃᒍᓖᑦ ᑕᑯᔭᐅᓚᐅᕐᓯᒪᖕᖏᒋᐊᖏᑦ ᐊᑯᓕᕕᐅᑉ ᐃᒪᖓᓂ. ᑌᒣᒻᒪᑦ, 
ᐱᔭᕆᐊᑭᑦᑐᐊᐱᒃ ᐊᖏᕐᓗᒋᑦ ᐊᒃᓚᑕᐅᒪᖃᑕᐅᓚᖓᓯᑎᓪᓗᒋᑦ ᐃᓱᒫᓗᓐᓇᓂᕋᕐᑕᐅᔪᓄᑦ ᐆᒪᔪᓄᑦ 
ᓄᖑᐃᓐᓇᑐᐃᓐᓇᕆᐊᖃᕆᐊᖏᑦ ᐱᖁᔭᓄᑦ ᐊᒃᓚᑕᐅᖃᑕᐅᓗᑎᒃ. ᖃᓄᐃᑦᓴᖏᑦᑐᒍᑦ ᐊᒃᓚᑕᐅᖃᑕᐅᑉᐸᑕ ᑲᓇᑕᐅᑉ 
ᐱᖁᔭᖏᑦ ᐊᑐᕐᓗᒋᑦ ᓇᓗᓀᕐᑕᐅᓯᒪᔪᓄᑦ ᓄᖑᐃᓐᓇᑐᐃᓐᓇᕆᐊᖃᓕᕆᐊᖏᑦ ᐱᒐᓱᐊᕐᑕᐅᓲᖑᖕᖏᒪᑕ. ᒣᒃ ᖄᒧᓪ 
ᐅᑎᑦᓴᕋᑖᓗᑦᑐᖅ. ᐱᖁᔭᓂᒃ ᓄᐃᑦᓯᒋᐊᕐᑐᓕᑐᐊᕋᕕᑦ ᒪᓕᓪᓗᒋᑦ ᑭᓯᐊᓂᐅᒍᑎᒋᒋᐊᖃᓚᖓᓕᕐᑕᑎᓐᓂᒃ 
ᓇᓪᓕᑐᐃᓐᓇᖏᑦ ᓂᕐᔪᑏᑦ ᐱᓪᓗᒋᑦ ᑎᑭᓲᖑᔪᑎᑦ.  
 
ᓂᕆᓐᓇᓯᐅᕐᑐᑦ 12:00 - 1:30 
 
ᑭᓇᒃᑯᑦ ᐅᖄᓚᐅᑎᒧᑦ ᐅᑎᕐᒪᖔᑕ ᖃᐅᔨᒋᐊᕐᑐᖅ ᐁᐅᓛᖅ. 
  
ᑲᔪᓯᔪᑦ ᓱᓕ ᑕᒃᒐᓂᑦᓭᓇᖅ ᑐᑭᒧᐊᒍᑎᒥ ᐱᕕᑦᓴᖃᕐᑎᓯᑦᓱᑎᒃ ᐊᖑᕕᒐᕐᓂᒃ ᓄᓇᓕᒻᒥᓂ ᐊᐱᕆᓯᒪᔪᓂᒃ 
ᓂᓪᓕᕈᒪᓯᒪᔪᓂᓪᓗ ᐱᒍᓐᓇᓯᓐᓂᖏᑦᑐᓂᒃ ᐅᓪᓛᑯᑦ.  
 
ᔮᒃ ᓂᕕᐊᕐᓯ (ᐅᒥᐅᔭᖅ) ᐅᖃᕐᒥᔪᖅ ᑖᒃᑯᓂᖓ ᐅᒥᐅᔭᐅᑉ ᐃᒪᖓᓃᓪᓗᐊᓲᖑᖕᖏᓂᕃᑦᓱᓂ, 
ᐱᓐᓂᐊᓲᖑᖕᖏᓂᕋᕐᓱᒋᓪᓗ, ᑌᒣᒻᒪᑦ ᐅᖃᐅᓯᑦᓴᖃᕐᕕᒋᓪᓗᐊᖏᑦᑕᖏᑦ. ᕋᓗᐊᕐᑎᓗᒍ, ᐋᕐᓗᓂᒃ 
ᓄᖑᐃᓐᓇᓯᓐᓇᐅᔪᕆᑦᓯᖏᑦᑐᑦ ᑕᑯᓲᕆᒐᒥᒋᑦ ᕿᑭᕐᑕᔪᐊᓕᐊᕐᓱᑎᒃ ᐅᒥᐊᕐᑐᓕᕋᒥᒃ.  
 
ᐃᐊᑎ ᖁᒫᓗᒃ (ᐅᒥᐅᔭᖅ) ᐅᖃᕐᑐᖅ ᑕᑯᓪᓗᐊᓲᖑᖕᖏᒋᐊᒥᒃ ᐋᕐᓗᓂᒃ, ᐊᒻᒪᓗ ᐃᓱᒫᓗᑦᓱᓂ ᕿᓚᓗᒐᕐᓂᒃ 
ᑐᖁᑕᐅᕙᑦᑐᓂᒃ ᐋᕐᓗᓄᑦ. ᑕᑯᖃᑦᑕᓯᒪᓕᕋᑦᑎᒋ ᕿᑭᕐᑕᔪᐊᑉ ᐃᒪᖓᓂ ᔦᒥᓯ ᐯᒥᓗ ᐸᓯᔭᕗᑦ 
ᕿᓚᓗᒐᖃᑦᓯᐊᕈᓐᓀᑎᑦᓯᒋᐊᖏᑦ ᖃᓂᑕᑦᑕ ᐃᒪᖓᓂᒃ. ᐃᑭᓕᒋᐊᕆᒍᓐᓇᕿᑖ ᐋᕐᓗᓂᒃ ᑕᒫᓃᑦᑐᓂᒃ ᖃᓂᑕᑦᑕ 
ᐃᒪᖓᓂ? ᐃᓱᒫᓗᒋᔭᐅᑉᐸᑕ ᕿᓚᓗᒉᑦ ᓄᖑᐃᓐᓇᓂᐊᖕᖒᕆᔭᐅᓗᑎᒃ ᐃᓂᓖᑦ ᑕᓯᐅᔭᕐᔪᐊᑉ ᖃᕙᖕᖓᓂᖓᓂ, 
ᑲᒪᒍᓐᓇᕿᑖ ᐋᕐᓗᓂᒃ ᓱᕐᕃᓯᒪᓕᕐᒪᑕ ᑖᒃᑯᓂᖓ ᕿᓚᓗᒐᕐᓂᒃ ᑕᓯᐅᔭᕐᔪᐊᑉ ᖃᕙᖕᖓᓂᖓᓂ ᐃᓂᓕᓐᓂᒃ?   
 



ᔮᓂ ᑮᓐ (ᑕᓯᐅᔭᖅ) ᐅᖃᕐᒥᔪᖅ ᑖᒃᑯᓂᖓ ᓇᓪᓕᖏᓐᓂᓘᓐᓃᑦ ᐱᓐᓂᐊᓲᖑᖕᖏᓂᕋᕐᓱᓂ ᐃᓱᒫᓗᒋᔭᐅᔪᓂᒃ. 
ᑕᑯᓚᐅᕐᓯᒪᖕᖏᓚᕆᑦᑐᑦ ᕿᓚᓗᒐᕐᓂᒃ ᓯᒃᒍᓕᓐᓂᒃ ᖃᖓᓘᓐᓃᑦ ᑭᓯᐊᓂ ᑌᑦᓱᒪᓂᐋᓗᒃ ᑕᑯᔭᐅᓯᒪᓂᕃᑦᓱᓂ 
ᐃᖃᓗᒻᒪᕆᐋᓗᒻᒥᒃ (ᓯᒃᒍᓕᐅᑦᓴᓂᕈᓂ ᐊᕐᕕᐅᓴᕐᓂᕈᓂᓗ) ᑕᑯᔭᐅᓚᐅᕐᑐᕕᓂᖅ ᑕᓯᐅᔭᐅᑉ ᖃᓂᑕᖓᑕ ᐃᒪᖓᓂ.  
ᕿᓚᓗᒐᖃᑦᓯᐊᓚᐅᖕᖏᒥᔪᖅ ᑕᓯᐅᔭᐅᑉ ᖃᓂᑕᖓᓂ ᐋᕐᓗᓂᒃ ᐱᑦᔪᑕᐅᓂᐊᖕᖒᓯᑦᓱᓂ ᒪᓗᒍᓱᑦᑐᖅ. ᐋᕐᓗᓂᒃ 
ᓄᖑᐃᓐᓇᓂᐅᔭᕐᑐᕆᑦᓯᖏᑦᑐᖅ. ᐱᒻᒪᕆᐅᓂᕐᓴᐅᓂᕃᔪᖅ ᐃᑭᓕᒋᐊᕐᑕᐅᒋᐊᖃᕐᓂᖏᓐᓂᒃ, ᕿᓚᓗᒐᕐᓂᒃ 
ᕿᒫᑎᑦᓯᓯᒪᔪᕆᓕᕐᑕᖏᑦ, ᑕᑯᓯᒪᔪᖅ ᐋᕐᓗᒥᒃ ᑭᓯᐊᓂ ᑐᖁᑦᓯᒐᓱᐊᖃᑕᐅᓚᐅᕐᓯᒪᖕᖏᑐᖅ.  
 
ᐅᒥᐅᔭᖅ ᐊᐱᕆᐅᑎᒥᓂᒃ ᑐᑭᓯᓇᕐᓯᒋᐊᑦᓯᐊᑎᑦᓯᔪᖅ: ᐋᕐᓗᐃᑦ ᑐᖁᑕᐅᒍᓐᓇᖃᑦ ᐃᑭᓕᒋᐊᕐᑕᐅᓗᑎᒃ? 
ᓱᒐᓱᐊᕈᑕᐅᒍᓐᓇᖄᑦ ᐃᑭᓕᒋᐊᖁᓪᓗᒋᑦ ᐱᑕᖃᕐᓂᖏᑦ ᐃᒪᖓᓂ ᑕᓯᐅᔭᕐᔪᐊᑉ ᖃᕙᖕᖓᓂᖓᑕ?  
 
ᐋᓐ ᐳᕈᕙᓐᓯ-ᓯᓐ ᐱᐋᕐ (ᑲᓇᑕᐅᑉ ᑲᕙᒪᖓᓂ ᐃᒪᕐᐱᓕᕆᔨ) ᖃᐅᔨᒪᖕᖏᓂᕋᕐᓱᓂ ᑭᓯᐊᓂ ᖃᐅᔨᒐᓱᐊᓚᖓᔪᖅ 
ᖃᓄᖅ ᑭᐅᔭᐅᒍᑎᖃᕋᔭᕐᒪᖔᑕ.  
 
ᐁᐅᓛᓗ ᖃᔮᕐᓗ ᐅᖃᕐᑑᒃ ᐊᑑᑎᒋᐊᖃᓚᖓᒋᐊᖏᑦ ᑲᓇᑕᐅᑉ ᑲᕙᒪᖓᑕ ᐃᒪᕐᐱᓕᕆᔨᖏᑦ ᐊᒻᒪᓗ ᐊᕙᑎᓗ ᓯᓚᓗ 
ᓱᕐᕋᑕᐅᓕᕐᒪᖔᑎᒃ ᖃᐅᔨᒪᒐᓱᐊᕐᓂᒧᑦ ᑲᑎᖕᖓᔩᑦ ᑭᐅᑦᔪᑎᒥᓂᒃ ᐊᒃᓚᓯᒪᑎᓪᓗᖏᑦ ᑭᐅᓗᑎᒃ ᑲᑎᖕᖓᔨᓄᑦ 
ᐃᓚᐅᔪᓄᓪᓗ ᑕᒪᓐᓇ ᐱᓪᓗᒍ ᖃᒻᒥᐅᒍᓐᓇᕕᓕᒫᖓᓄᑦ. 
 
ᓴᓚ ᒦᕙ ᐅᐃᑖᓗᑦᑐᖅ ᐅᖃᕐᑐᖅ ᐊᓕᐊᓱᖕᖏᓂᕋᕐᓱᓂ ᑲᕙᒪᓂᑦ ᐱᓯᒪᔪᑦ ᐃᓚᐅᖕᖏᒋᐊᖏᑦ ᑕᒃᒐᓂ ᐅᖄᓚᐅᑎᒃᑯᑦ 
ᑲᑎᖕᖓᓂᕐᒥ (ᒫᒃ ᒥᐋᓪ, ᐊᓕᒃᓵᓐᑐᕆᐋ ᒣᒃ ᖄᒧᓪᓗ). ᑲᑎᖕᖓᑎᑕᐅᒐᑦᑕ ᐊᑐᐃᓐᓇᐅᒪᒋᐊᖃᕐᓯᒪᑦᓱᑎᒃ, ᑭᓯᐊᓂ 
ᒫᓐᓇ ᐃᓚᐅᒍᓐᓀᒥᔪᑦ ᐱᒻᒪᕆᐋᓗᒃ ᐅᖄᔭᐅᓕᕐᑎᓗᒍ ᑐᓴᐅᒪᔭᐅᒋᐊᓕᒃ ᑐᓴᕋᑦᓴᖁᑎᖓᑦ ᓄᓇᕕᒻᒥᐅᑦ. 
ᐅᖃᕐᒥᓱᓂᓗ ᖃᓪᓗᓈᑎᑐᑦ ᐃᓄᒃᑎᑐᓪᓗ ᐅᖄᒍᓐᓇᑐᖅ ᐅᖄᖁᑦᓱᒍ ᑕᒣᓐᓄᑦ ᐅᖃᐅᓰᓐᓄᑦ ᓇᒻᒥᓂᖅ 
ᑐᑭᓯᔭᐅᑎᑦᓯᐊᓂᐊᕋᒥ.  
 
ᔩᒥ ᔪᐊᓇᓯ (ᐊᖑᕕᒐᖅ ᑰᒃᔪᐊᖅ) ᐅᖃᕐᑐᖅ ᑰᒃᔪᐊᒥ ᐊᖑᕕᒉᑦ ᑐᓴᐅᑎᒦᓚᕐᓂᕋᕐᓱᒋᑦ ᖃᐅᔨᒐᓱᐊᕐᓗᑎᒃ 
ᒪᙯᑎᓂᒃ ᑐᓴᕋᓱᐊᕐᔨᖃᕐᓗᑎᒃ ᑐᓴᕐᑎᓯᓛᕐᓱᑎᒃ ᑕᕆᐅᕐᒥᐅᑕᓕᕆᔨᓂᒃ.  
 
ᑕᑯᓚᐅᕐᓯᒪᖃᑦᑕᓯᒪᖕᖏᑐᒍᑦ ᐋᕐᓗᓂᒃ ᐊᕐᕌᒍᐃᑦ ᐊᒥᓲᓪᓗᐊᖏᑦᑐᖅᑦ ᐊᓂᒍᕐᑐᑦ ᑕᑯᖃᑦᑕᓯᓯᒪᑎᓪᓗᑕ. ᑎᑭᒻᒪᑕ 
ᐃᒪᑦᑎᓄᑦ ᓇᑦᓰᑦ, ᐃᖃᓗᐃᑦ, ᕿᓚᓗᒌᑦ ᐊᓯᐅᑲᓪᓛᕿᓯᒪᔪᑦ. ᐋᕐᓗᐃᑦ ᐊᒥᓱᖕᖑᐸᓪᓕᐊᔪᐊᓗᐃᑦ 
ᐅᓗᕆᐊᓇᕐᑐᒪᕆᐅᑦᓱᑎᓪᓗ. ᖃᐅᔨᒍᒪᔪᒍᑦ ᖃᓄᓪᓕ ᑲᓛᓪᓖᑦ ᓄᓈᓐᓂ ᐱᓐᓂᐊᓲᖑᒻᒪᖔᑕ ᑖᒃᑯᓂᖓ 
ᐃᓄᑐᐃᓐᓇᖏᑦ.  
 
ᑎᑳᒍᓪᓖᑦ ᐊᒥᓱᖕᖑᐸᓪᓕᐊᒥᔪᑦ. ᕿᓚᓗᒉᑦ ᓯᒃᒍᓖᑦ ᖃᐅᔨᒪᖕᖏᓗᑐᕐᑕᕗᓪᓕ ᑖᒃᑯᐊᖑᓂᕋᕐᑕᐅᔪᑦ.  
 
ᐃᓱᒫᓗᒋᖕᖏᑕᕗᑦ ᐊᕐᕖᑦ. ᐅᖃᕐᑕᐅᓯᒪᔪᑦ ᐃᓱᒫᓗᓐᓇᕆᐊᖏᑦ. ᖃᐅᔨᒪᔭᐅᔪᖅ ᐊᒥᓱᒻᒪᕆᐊᓗᐃᑦ ᐊᕐᕖᑦ 
ᑐᖁᕋᕐᑕᐅᓯᒪᒋᐊᖏᑦ ᐊᕐᕕᓂᐊᕐᑎᓄᑦ ᑮᓇᐅᑦᔭᓴᐅᑎᒋᑦᓱᒋᑦ ᑌᑦᓱᒪᓂᐅᓕᕐᑐᖅ. ᕿᓚᓗᒉᑦ ᐃᑭᓕᔭᐅᒻᒪᕆᑦᓯᒪᒻᒥᔪᑦ 
ᑮᓇᐅᔭᓕᐅᕋᓱᐊᕐᑎᓄᑦ, ᐃᓚᐅᑎᓪᓗᒋᑦ ᐃᓂᖃᓲᑦ ᑲᖏᕐᓱᖏᓐᓂ ᐅᓪᓗᒥ ᕿᓚᓗᒐᕐᓂᐊᕕᐅᕐᖃᔦᕐᑎᑕᐅᓯᒪᔪᑦ. 
ᑐᖁᕋᕐᔪᐊᑕᐅᓚᐅᕐᑐᕕᓂᐊᓗᐃᑦ, ᑭᓯᐊᓂᓕ ᑲᕙᒪ ᐅᓪᓗᒥ ᐃᓄᑐᐃᓐᓇᓂᒃ ᐸᓯᑦᓯᒐᓱᐊᓕᕐᑐᖅ 
ᓂᖀᕈᑦᔭᐅᑲᓴᑦᓯᒪᐅᑎᒥᓂᒃ ᑲᒪᒐᓱᐊᕐᑎᑕᑑᓯᒻᒥᓱᑎᒃ ᐃᓄᑐᐃᓐᓀᑦ ᓂᕿᒻᒪᒥᓂᒃ. ᓱᓇᐅᕙᓪᓖ 
ᓱᒋᐊᕐᑕᐅᒍᑎᒋᓯᒪᔭᖏᑦ ᑲᕙᒪᒧᑦ ᑮᓇᐅᔭᓕᐅᕈᑎᖃᕐᓱᑎᒃ ᑐᖁᕃᓯᒪᔪᑦ? 
 
ᓅᒪ ᑯᐸ (ᑰᒃᔪᐊᒥᐅᑦ ᐊᖑᕕᒑᐱᒃᑯᖏᓐᓂᑦ): ᐋᕐᓗᐃᑦ ᐃᕐᓯᓇᕐᑐᓚᕆᐅᒍᓐᓇᐳᑦ ᐅᕙᑦᑎᓄᑦ, ᐱᒐᓱᓱᖑᑦᓱᑎᒃᓗ 
ᕿᓚᓗᒐᕐᓂᓗ ᓇᑦᓯᓂᓪᓗ. ᑕᑯᓚᐅᕐᓯᒪᖕᖏᓚᒍᑦ ᐃᖃᓗᑦᔪᐊᓂᒃ ᓯᒃᒍᓕᓐᓂᒃ/ᐊᓇᕐᓇᓂᒃ. ᖃᐅᔨᒪᓇᖕᖏᑐᖅ 
ᓂᕆᔭᑦᓴᓯᐊᖑᒐᓗᐊᕐᒪᖔᑕ. ᐋᕐᓗᐃᑦ ᑕᑯᔭᐅᖃᑦᑕᓯᒪᓕᕐᑐᑦ ᑕᒫᓂ, ᐊᒥᓱᖕᖑᕙᓪᓕᐊᕈᓇᐅᑦᓱᑎᒃᓗ. 
ᓄᓇᕐᖃᑎᑦᑎᓂᒃ ᖃᐅᔨᒋᐊᕕᕐᖃᑦᓴᖏᔦᓛᓕᕐᑐᒍᑦ. ᖃᐅᐸᐊᓪᓛᑦ ᖃᐅᔨᒋᐊᕐᕕᒋᓛᕈᓇᕆᓕᕐᑕᕗᑦ 
 



ᓴᓚᒦᕙ ᐊᐱᕆᒍᑎᒥᒃ ᐅᖃᕆᐊᓪᓚᑐᖅ ᐃᐊᑎ ᖁᒪᓘᑉ ᐊᐱᕆᒍᑎᖓᓂᒃ ᒫᒃ ᒦᓪᓴᒧᑦ ᐅᖄᓚᐅᑎᒃᑯᑦ ᑲᑎᖕᖓᔪᓄᑦ 
ᐃᓚᐅᒋᐊᓪᓚᑐᒧᑦ. 
 
ᒫᒃ ᒦᓪᓴ ᐅᖃᕐᑐᑦ ᑭᐅᕐᖃᔭᖕᖏᓂᕋᕐᓱᓂ ᐊᐱᕆᐅᑎᐅᔪᒥᒃ ᐃᓕᖓᑦᓱᑎᒃ ᑲᒪᒋᔭᐅᓂᖏᓐᓄᑦ ᐋᕐ;ᐃᑦ (ᓲᕐᓗ 
ᐊᐱᕆᒍᑎᐅᒻᒪᑕ ᑐᖁᕋᕐᑕᐅᒐᔭᖕᖏᒪᖔᑕ ᕿᓗᒐᕐᓂᒃ ᓱᕐᕃᓂᖏᑦ ᐱᑦᔪᑎᐅᑎᓪᓗᒋᑦ). ᔩᒥ ᔪᐊᓇᓯᐅᑉ 
ᐊᐱᕆᐅᑎᖓᓂᒃ ᑭᐅᑦᔪᑎᒋᑦᓱᒋᑦ ᐃᓕᖓᔪᓂᒃ ᐊᑯᑭᑦᑐᒥᐅᓂᑦ ᑐᑭᓯᒪᒍᑎᑕᖑᓯᒪᔪᓄᑦ, ᒫᒃ ᐅᖃᕐᑐᖅ 
ᑐᑭᓯᒋᐊᕐᕕᓴᐅᑦᓱᑎᒃ ᐊᓪᓚᓯᒪᔪᓄᑦ ᑐᑭᓯᕕᕕᓂᐅᒻᒪᑕ ᐅᖃᕐᓱᓂᓗ ᑐᖕᖓᕕᒋᑦᓱᒋᑦ ᑲᑎᖕᖓᔩᑦ ᐃᓕᖓᔪᑦ 
ᓂᕐᔪᑏᑦ ᓄᖑᐃᓐᓇᓯᓐᓇᐅᓕᕐᓂᖏᓐᓄᑦ ᑲᓇᑕᒥ ᐋᕐᓗᐃᑦ ᐃᑭᓕᐅᒥᓯᒪᓕᕆᐊᖏᑦ ᐊᑯᑭᑦᑐᒥ. 
 
ᔫᓯᐱ ᖁᓗᓛ (ᖁᐊᕐᑕᒥᐅᑦ ᐊᖑᕕᒑᐱᒃᑯᖏᓐᓂᑦ): ᑕᑯᓚᐅᔪᔪᖓ ᐃᖃᓗᑦᔪᐊᒥ, ᑎᑳᒍᓪᓕᐅᔪᕆᓚᐅᔪᔭᕋ, 
(ᓴᕐᐱᐊᖓ ᑭᓯᐊᓂ ᐊᑦᔨᐅᓚᐅᔪᖕᖏᑐ) ᐃᒻᒪᙯᓐᓇ ᐃᖃᓗᑦᔪᐊᖑᓐᓂᕋᒥ ᓯᒃᒍᓕᐅᑦᓱᓂ/ᐊᓇᕐᓇᐅᓱᓂ. 
ᖁᐊᕐᑕᒦᔭᕋᓲᑦ ᑎᑳᒍᓪᓖᑦ ᑭᓯᐊᓂ ᑲᒪᒋᔭᐅᓪᓗᐊᓱᖑᖕᖏᑐᑦ. ᑕᓯᐅᔭᒥᓗ ᑰᒃᔪᐊᒥᓗ ᑕᑯᓱᖑᒻᒥᔪᑦ ᑎᑳᒍᓪᓕᓂᒃ. 
 
ᓵᓕ ᐊᖑᑎᖕᖑᐊᖅ (ᐊᐅᐸᓗᒻᒥᐅᑦ ᐊᖑᕕᒑᐱᒃᑯᖏᓐᓂᑦ) ᓄᓇᓕᒐᓄᑦ ᑖᒃᑯᓂᖓ ᐅᑎᐅᑦᔨᒍᒪᕗᖓ. 
ᐊᑯᑭᑦᑐᒥᐅᓪᓗ ᓄᓇᕗᑦᒥᐅᓗ ᐃᓚᐅᒋᐊᓕᕐᔫᔭᕐᒪᑎᒃ ᑖᒃᑯᓂᖓ ᐃᓄᓕᒫᓂᒃ ᑐᑭᓯᓂᐊᕐᕕᖃᕐᓂᓂᒃ ᐅᓐᓃᓄᓇ 
ᖃᑦᓯᕋᕈᓐᓇᑎᑕᐅᒍᑎᖏᑦ ᓱᕐᕋᑕᐅᓂᖃᕐᒪᑕ. ᐃᓱᒫᓗᒍᑦᔨᔭᒃᑲᓂ ᐃᓄᐃᑦ ᑖᒃᑯᓂᖓ ᐊᓐᓂᑐᐊᖃᕐᐸᑐᑦ ᓲᕐᓗ 
ᐊᑯᑭᑦᑐᒥᐅᑦ. ᐃᓱᒫᓗᑦᑐᖓᓕ ᖃᑦᓯᕋᕈᓐᓇᑎᑕᐅᒍᑎᖏᓐᓂᒃ ᓱᕐᕃᓂᖃᑲᓪᓚᒐᔭᕆᐊᑦᑕ. 
 
ᐋᓕ ᖃᕙᕙᐅᖅ (ᐃᕗᔨᕕᒻᒥᐅᑦ ᐊᖑᕕᒑᐱᒃᑯᖏᑕ ᐊᖓᔪᕐᖄᖓᑦ) ᐅᖃᕐᑐᖅ ᐃᕗᔨᕕᒻᒥᐅᑦ ᐊᖑᕕᒑᐱᑦᓴᓂ 
ᓂᕈᐊᕐᓂᖃᕋᑕᖕᖏᒋᐊᒥᒃ ᐱᑦᔪᑎᖃᕐᓱᑎᒃ ᖃᓂᒪᓐᓇᔪᐊᒥᒃ ᐃᕗᔨᕕᒻᒥᐅᑦ ᑕᑯᖃᑦᑕᓕᕐᑐᑦ ᐋᕐᓗᐃᑦ 
ᐊᒥᓱᖕᖑᓕᕆᐊᖏᑦ. ᐃᓚᖓᓂᒃ ᐃᕗᔨᕕᐅᑉ ᓴᓂᐊᓂ ᐊᕐᕖᑦ ᑕᑯᔭᐅᑲᓪᓚᐸᒻᒥᔪᑦ. ᑕᑯᓱᖑᒻᒥᔪᒍᑦ ᐃᖃᓗᑦᔪᐊᓂᒃ 
ᓯᒃᒍᓕᓐᓂᒃ/ᐊᓇᕐᓇᓂᒃ. ᐊᕐᕖᑦ ᐊᓯᒥᓂᒃ ᕿᒫᑎᑦᓯᓯᒪᑐᐃᓐᓇᕆᐊᖃᓕᕐᑐᑦ. ᐁᑉᐯᖏᑦ (ᐃᖃᓗᑦᔪᐊᑉ ᓯᒃᒍᓖ)- ᓈᖏᑦ 
ᖃᑯᕐᑌᑦ, ᑎᖏᕐᕋᑕᐅᖏᑦ ᖃᑯᑕᐅᑐᐃᓐᓇᕿᐊᖃᕐᒥᔪᑦ. ᑕᒃᑲᓂ ᐅᐱᕐᖔᑎᓐᓂ ᕿᓚᓗᒐᖃᓪᓗᐊᖏᑦᑐᒪᕆᐅᓚᐅᕐᑐᖅ, 
ᐃᒻᒪᖄᑭᐊᖅ ᐋᕐᓗᓄᑦ ᑌᒣᑎᑕᐅᓚᐅᕐᑐᑦ, ᑭᓯᐊᓂ ᑎᑭᓯᒪᓕᕐᑐᑦ ᐊᒥᓱᐊᓘᔭᓕᕐᓱᑎᒃᓗ. ᑌᒃᑯᐊ ᑎᑭᑦᑐᑦ ᑎᑭᑉᐸᑐᑦ 
ᐊᓯᒋᔮᕐᑕᖏᑦ, ᓄᓇᕗᑦᒥᑦ ᐱᕐᖂᑐᑦ. ᕿᓚᓗᒉᑦ ᐱᐅᓯᖃᓲᑦ ᐅᓪᓗᓕᒫᑐᐃᓐᓇᒥ ᐊᕐᖁᓵᕐᓂᖃᕐᓱᑎᒃ ᑭᓯᐊᓂ 
ᐅᓪᓗᓕᒫᑐᐃᓐᓇᐅᖏᑦᑐᒥ ᐊᕐᖁᓵᓚᐅᔪᔪᑦ. ᐅᑯᐊᓕ ᓄᓇᓕᓐᓄᑦ ᕿᓚᓗᒐᕐᓂᐊᕆᐊᕐᕕᐅᓲᓄᑦ ᐃᓕᖓᔪᑦ, 
ᓇᑯᕐᓂᐹᖑᒐᔭᕐᖁᖅ ᓄᓇᓕᒃ ᑎᑭᖕᖏᐸᑦ ᐊᐅᐸᕐᑐᒦᓐᓂᖃᓕᕈᓂ (ᖃᓂᒪᓐᓇᔪᐊᒧᑦ). ᐆᒃᑐᐱᕆ 1997-ᖑᑎᓪᓗᒍ, 
ᒪᓕᑦᔪᐊᒧᑦ ᑎᑭᑕᐅᓚᐅᕐᓯᒪᕗᒍᑦ ᐃᕗᔨᕕᐅᑉ ᐊᕙᑖᓂ (ᕿᑭᕐᑕᒥ ᑐᑦᔮᓂ) ᓱᕐᕃᓂᖃᓚᐅᕐᓯᒪᔪᒥᒃ ᐁᕝᕙᓂᐊᕐᓂᐅᓲᒥᒃ. 
ᐅᒥᐊᖓᑦ ᖃᔭᐅᑲᓴᑦᓯᒪᒻᒪ. ᑌᑦᓱᒪᓂ ᑌᒣᓕᑎᓪᓗᒍ ᐃᒪᐅᑉ ᐃᖏᕐᕋᓂᖓ ᓱᕐᕋᑕᕕᓂᐅᑐᐃᓐᓇᕆᐊᓕᒃ 
ᐊᓱᐃᓚᐅᑉᐸᓗ ᐃᖏᕐᕋᓂᖃᓲᑦ ᓱᕐᕋᑕᐅᒪᑐᐃᓐᓇᕆᐊᖃᕐᖁᑦ, ᓱᕐᕋᑕᐅᖃᑕᐅᑎᓪᓗᒋᑦ ᕿᓚᓗᒉᑦ. ᓂᕐᔪᑏᑦ 
ᖃᓄᐃᑦᑐᑐᐃᓐᓀᑦ ᑎᑭᑉᐸᓕᕐᖁᑦ, ᐊᑦᔨᒌᑦᑎᖏᑦᑐᓂᒃ ᐊᓪᓛᑦ ᓇᐅᔭᖃᕐᐸᓕᕐᒪᑦ. 
 
ᐸᐅᓗᓯ ᑕᕐᕆᐊᓱᒃ (ᐃᕗᔨᕕᒻᒥᐅᑦ ᐊᖑᕕᒑᐱᒃᑯᖏᓐᓂᑦ) ᑐᑦᔮᓂ ᒪᓕᑦᔪᐊᒥᒃ ᐱᔪᖃᓚᐅᔪᕗᖅ 
ᓱᕐᕃᓂᖃᓚᐅᔪᔪᒥᒃ ᐊᕙᑖᓂᒃ ᓱᕐᕃᓂᖃᕐᓯᒪᑐᐃᓐᓇᕆᐊᖃᕆᕗᕐᓗ ᕿᓚᓗᒉᑦ ᐃᖏᕐᕋᓂᕆᓲᖏᓐᓂᒃ. 
 
ᐱᑦᓯᐅᓛ ᐱᖕᖑᐊᑐᖅ (ᑲᖏᕐᓱᔪᐊᕐᒥᐅᑦ ᐊᖑᕕᒑᐱᒃᑯᖏᑕ ᐊᖓᔪᕐᖄᖓᑦ) ᑖᒃᑯᐊ ᐱᖓᓱᑦ ᓂᕐᔪᑏᑦ 
ᐱᑦᔪᑎᒋᓗᒋᑦ. ᐋᕐᓗᐃᑦ ᖃᐅᔨᓴᕐᑕᐅᓂᖃᓚᐅᔪᕗᑦ 2016-ᖑᑎᓪᓗᒍ. ᐊᓪᓚᓂᐊᓚᐅᔪᔪᒍᑦ 
ᐊᓪᓚᓯᒪᔪᖕᖑᐃᒍᑎᐅᒪᒍᑎᖏᓐᓂᒃ. ᐋᕐᓗᐃᑦ ᐆᒪᔪᕐᓂᐊᓲᑦ ᓱᒃᑫᑐᒥᓗ ᐊᒻᒪᓗ ᑲᖏᕐᓱᓂᒃ ᐃᓄᑐᐃᓐᓀᓗ 
ᓂᕆᓱᖏᑕ ᐊᑦᔨᖏᓐᓂᒃ ᓂᕆᓱᖑᑦᓱᑎᒃ (ᕿᓚᓗᒐᕐᓂᒃ, ᓇᑦᓯᓂᒃ, ᐊᓯᖏᓐᓂᓗ). ᐊᓯᖃᕐᑐᓴᐅᒻᒥᔪᑦ 
ᑕᑯᓚᐅᕐᓯᒪᖕᖏᑕᑦᑎᓂᒃ. ᐋᕐᓗᐃᑦ ᑐᖁᑲᐱᓱᖑᔪᑦ ᑎᖏᕐᕋᐅᑕᒥᒍᑦ ᐃᑭᓕᑦᑎᑕᐅᑐᐊᕋᒥᒃ, 
ᑐᖁᕃᑦᓴᓛᓕᕐᖁᓰᑦᔭᖏᑦᑐᖓ. ᐋᕐᓗᑕᐅᒐᓱᒋᐊᖃᖕᖏᑐᑦ ᓴᔪᓕᑐᐊᕐᒪᑕ ᑲᑉᐱᐊᓇᕐᑐᒪᑕ. ᓂᕐᔪᑎᖃᕐᒪᑦ 
ᓂᕿᒋᐅᑎᓲᓂᒃ, 
 
ᐊᕐᕖᑦ ᖃᐅᔨᓴᕐᑕᐅᓂᖃᓚᐅᔪᒻᒥᔪᑦ ᐊᕐᕕᒐᓱᑦᑕᐅᓱᑎᒃᓗ 2016-ᒥ ᑭᓯᐊᓂ ᐊᕐᕕᓂᐊᓪᓗᐊᓱᖑᖕᖏᑐᒍ. ᐅᖃᕐᓗᒍ 
ᖃᓄᐃᑦᑐᒪᔭᖓᖅ ᓱᕐᖃᖓ. ᐊᕐᕖᑦ ᐃᓄᑦᑎᒍᑦ ᓂᕆᓱᑦᑕ ᐊᑦᔨᖏᓐᓂᒃ ᓂᕆᓇᓱᓱᖑᖕᖏᑐᑦ. ᓂᕆᓇᓱᓱᖑᒐᒥᒃ 
ᐆᒪᔪᐊᓛᕋᖑᐊᓂᒃ ᓱᕐᖃᒥᓂᒃ ᐊᑐᕐᓱᑎᒃ. 



 
ᑕᓕᕈᓖᑦ. ᓂᕿᒋᔭᐅᓈᕐᑎᔪᑎᒍᑦ ᑖᒃᑯᐊ ᓂᕿᑦᓴᓯᐅᕐᑎᐅᒥᔪᑦ.  
[ᑐᑭᓯᒋᐊᑦᓯᐊᕆᐊᓖᑦ ᓂᐱᓕᐅᕐᓯᒪᔪᑦ ᑐᑭᓯᓇᕐᑎᑕᐅᓂᖏᑦ ᐱᔭᕐᓃᓗᐊᕐᓂᒪᑕ ᐊᑯᓂᐹᓗᒃ ᐅᖄᔪᖃᕐᓂᒪᑦ ᐅᖃᐅᓯᐅᑉ 
ᐁᑉᐹᓄᑦ ᓄᑦᑎᑕᐅᒍᓐᓇᓯᓐᓂᕋᓂᓗ] 
 
ᐄᓓ ᐊᖏᔫᖅ (ᐊᑯᓕᕕᒻᒥᐅᑦ ᐊᖑᕕᒑᐱᒃᑯᖏᓐᓂᑦ) ᐅᖃᕐᑐᖅ ᑖᒃᑯᓂᖓ ᓂᕐᔪᑎᓂᒃ 
ᐃᓱᒫᓗᒋᔭᖃᓪᓗᐊᖏᓐᓂᕋᕐᓱᓂ ᐊᓪᓚᓯᒪᔪᖕᖑᐃᒍᑎᐅᒐᓗᐊᕐᐸᑕ- ᐃᓱᒪᔪᕐᓕ ᖃᓄᐃᒐᔭᖕᖏᒋᐊᖏᑦ. 
ᖃᕆᑕᐅᔭᑎᒍᑦ ᐊᓪᓚᖃᑦᑕᐅᑎᒍᑎᒃᑯᑦ ᐃᓱᒪᒋᔭᒥᓐᓂᒃ ᐅᖃᐅᓯᖃᓚᐅᔪᑦ:  
ᖃᕆᑕᐅᔭᑎᒍᑦ ᐊᓪᓚᖃᑦᑕᐅᑎᒍᑎᒃᑯᑦ ᐱᔭᐅᔪᕕᓃᑦ:  
ᑐᑭᓯᒪᖁᓪᓗᓯ, ᖃᓄᐃᑦᓴᖏᓪᓚᒍᑦ ᑖᒃᑯᐊ ᐃᓘᓐᓇᑎᒃ ᐱᖓᓱᑦ ᓂᕐᔪᑏᑦ ᐊᓪᓚᑕᐅᓯᒪᔪᓅᕐᑕᐅᒐᓗᐊᕐᐸᑕ, ᑭᓯᐊᓂᓕ 
ᐋᕐᓗᐃᑦ ᐱᓪᓗᒋᑦ, ᐊᕐᓗᖃᕐᐳᖅ ᑕᓯᐅᔭᕐᔪᐊᒥ ᐱᑕᖃᓲᓂᒃ ᐊᐅᔭᒥ ᑎᑭᑦᓱᒍ ᑐᕙᑦᓴᑖᕐᓂᖅ ᐊᒥᓱᑲᓪᓚᐅᕗᓪᓗ 
ᐋᕐᓗᐃᑦ ᑐᖁᖃᕐᓯᒪᓚᐅᔪᔪᑦ ᕿᐅᓂᑯᑦᓱᑎᒃ ᐊᑯᓕᕕᑉ ᓯᕿᓂᐊᓂ ᑕᑯᔭᐅᖃᑦᑕᓚᐅᔪᔪᑦ ᒥᑦᓯᑎᓐᓂ 2010, ᐋᕐᕖᓕ 
ᐱᓪᓗᒋᑦ ᐊᕐᕕᖃᓪᓗᐊᓱᖑᖕᖏᓚᑦ ᐃᒪᕗᑦ ᐱᔭᐅᒐᓱᓚᐅᕐᓯᒪᒐᑎᓪᓗ ᐊᓐᓂᑐᑎᐅᓚᐅᕐᓯᒪᒐᑎᓪᓗ ᑖᒃᑯᐊ 
ᐊᓪᓚᑕᐅᒪᔪᓄᑦ ᐃᓚᐅᒐᔭᕈᑎᒃ ᐱᐅᓂᕐᓴᐅᒐᔭᕐᑐᑦ ᐃᑲᓗᑦᔪᐊᓗ ᓯᒃᒍᓖᑦ/ᐊᓇᕐᓀᑦ ᑕᑯᓚᐅᕐᓯᒪᖕᖏᓚᕗᑦ 
ᐊᓪᓚᓯᒪᔪᓄᕐᑕᐅᖃᑕᐅᓕᑦᑕᐅᖅ. 
 
ᑖᒃᑯᐊ ᐊᑯᓕᕕᒻᒥᐅᑦ ᐊᖑᕕᒑᐱᒃᑯᖏᓐᓂ ᐱᓯᒪᓂᕋᕈᓐᓇᑕᓯ ᐊᑐᕐᓗᒋᓪᓗ ᐅᖃᐅᓯᕕᓂᐅᓂᕋᕐᓗᒋᑦ. 
 
ᔮᓂ ᐊᕐᓀᑐᖅ (ᑲᖏᕐᓱᔪᐊᕐᒥᐅᑦ ᐊᖑᕕᒑᐱᒃᑯᖏᓐᓂᑦ)  ᑐᓴᕐᑕᐅᑎᑦᓯᔪᖅ ᐋᕐᓗᓂᒃ ᑲᖏᕐᓱᔪᐊᒥ 
ᑕᑯᒍᐊᕐᓯᕙᓪᓕᑐᐃᓐᓇᕆᐊᒥᒃ. 21 ᐅᖓᑖᓂᑦᑐᑦ ᑲᑎᒪᔪᐊᓗᐃᑦ ᑕᑯᔭᐅᓚᐅᔪᕗᑦ ᑲᖏᕐᓱᔪᐊᒧᑦ ᖃᓂᑦᑐᒥ 
ᑌᑲᓂᑦᓭᓈᓚᐅᔪᑦᓱᑎᒃᓗ ᑕᕐᖀᓂ ᒪᕐᕈᒐᓛᓐᓂ. ᓂᕿᒋᓲᑦᑎᓂᒃ ᓂᕆᓇᓱᑉᐸᒥᔪᑦ - ᐃᖃᓗᓐᓂᒃ, ᕿᓚᓗᒐᕐᓂᒃ, 
ᓇᑦᓯᓂᒃ ᐊᓯᖏᓐᓂᓗ. ᐋᕐᓗᐃᑦ ᐃᓱᒫᓗᓐᓇᑐᒦᖕᖏᑐᑦ - ᐅᓪᓗᑕᒫᑦ ᑕᑯᕙᑦᑕᕗᑦ. ᐋᕐᓗᓂᐊᕐᑎᕈᒍᒥᓇᖕᖏᑐᒐᓗᐊᖅ. 
 
ᐊᕕᓂᐊᓱᖑᖕᖏᒥᔪᒍᑦ, ᐊᕐᕌᒍᑕᒫᑦ ᑕᑯᕙᒃᑲᓗᐊᕐᓱᑎᒋᑦ. 
 
ᐆᒪᔪᕋᓱᑦᑐᓄᑦ ᑲᑉᐱᐊᓇᕐᓯᑐᐃᓐᓇᕆᐊᓕᒃ. ᑖᒃᑯᐊ ᐊᓪᓚᖃᓯᐅᑦᔭᐅᖁᖕᖏᑕᒃᑲ.  
 
ᓰᒥᐅᓂ ᐅᙯᑦᑐᖅ (ᐃᓄᑦᔪᐊᒥ ᐊᖑᕕᒑᐱᒃᑯᑦ ᐊᖓᔪᕐᖄᖓᑕ ᑐᖓᓕᖓ) ᐱᑦᔪᑎᒋᑦᓱᒋᑦ: ᐊᕐᕖᑦ, ᓄᓇᕗᑦ 
ᐊᕐᕕᖃᓲᖅ ᐊᑯᓂᐊᓗᒃ ᑕᑯᓲᑐᖃᕆᓕᕐᑕᕗᑦ. ᓂᕿᑦᓴᐅᔪᑦ, ᒪᒃᑕᖃᕋᒥᒃ ᓂᕿᑦᓯᐊᖑᑦᓱᑎᒃᓗ. ᐋᕐᓗᐃᓕ 
ᓂᕿᑦᓴᐅᖏᑦᑐᑦ, ᐃᕐᓯᓇᕐᑑᓱᑎᒃᓗ. ᐋᕐᓗᐃᑦ ᐃᒪᑦᑎᓃᓱᖑᒋᐊᖏᑦ ᖃᐅᔨᒪᔭᐅᔪᑦ ᐅᖃᕐᑕᐅᓂᕐᓴᐅᓱᖑᕗᓪᓗ 
ᖃᔭᕆᐊᕐᑐᑐᓂᒃ ᒪᓕᓱᖑᒋᐊᖏᑦ ᑕᑯᔭᐅᓐᓂᖏᑐᐊᕋᒥᒃ. ᐋᕐᓗᐃᑦ ᐊᒥᓱᓂᒃ ᕿᓚᓗᒐᓲᑦ. ᑭᓇᒃᑯᓖ ᑕᒡᒐ 
ᐋᕐᓗᓂᐊᖃᑦᑕᓂᐊᓕᕐᖃᑦ? ᐅᕙᖓᐅᖕᖏᑐᖅ ᐋᕐᓗᓂᒃ ᐃᕐᓯᒐᒪ. ᖃᐅᔨᒪᔭᐅᕗᑦ ᐋᕐᓗᐃᑦ ᓴᓂᑦᑎᓂ ᐅᕙᑦᑎᓂᑦ 
ᕿᓚᓗᒑᓂᕐᓴᐅᓱᖑᒋᐊᖏᑦ ᕿᓚᓗᒉᑦ ᐃᑭᓕᕙᓪᓕᐊᓂᖏᓐᓂᒃ ᐱᑎᑦᓯᒥᔪᑦ. 
 
ᔫᐱ ᐅᐃᑖᓗᒃᑐᖅ (ᐃᓄᑦᔪᐊᒥ ᐊᖑᕕᒑᐱᒃᑯᑦ ᐊᖓᔪᕐᖄᖓᑦ) ᐅᖃᕐᑐᖅ ᐋᕐᓗᓂᐊᓱᖑᖕᖏᒋᐊᒥᒃ 
ᐊᕐᕕᓂᐊᓱᖑᓇᑎᓪᓗ, ᑭᓯᐊᓂ ᐊᓛᓯᑲᒥᐅᓪᓗ ᐊᑯᑭᑦᑐᒥᐅᓪᓗ ᑕᒪᒃᑯᓂᖓ ᐱᒐᓱᓲᑦ. 
ᐃᓕᓐᓂᐊᑎᑦᓯᔨᒋᒐᑦᓴᕋᓗᐊᕗᑦ ᖃᓄᐃᓘᕐᑕᐅᓱᑎᒃ ᑐᖁᑕᐅᓱᖑᒻᒪᖔᑕ. ᙯᕐᖂᕋᑦᓴᕗᑦ ᐃᓕᓐᓂᐊᑎᑦᓯᒋᐊᕐᑐᓗᑎᒃ 
ᐊᓐᓂᑐᐊᖃᖃᑦᑕᓂᐊᕐᓂᒥᒃ ᑖᒃᑯᓂᖓ ᓂᕐᔪᑎᓂᒃ ᐃᓱᒪᖃᓕᑐᐊᕈᑦᑕ. ᐊᑯᑭᑦᑐᒥᐅᑦ ᓂᕆᓲᖏᑦ, ᐃᓚᐅᔪᑦᓴᐅᒐᓗᐊᑦ. 
ᓄᓇᕗᒻᒥᐅᑦ ᐊᕐᕕᕕᓂᕐᑐᓲᑦ; ᐃᓚᐅᖃᑕᐅᔪᑦᓴᐅᒥᔪᑦ. 
 
ᔮᑭ ᒍᐃᓕᐊᒻ (ᐃᓄᑦᔪᐊᒥ ᐊᖑᕕᒑᐱᒃᑯᑦ ᑲᒪᔨᒻᒪᕆᖓᑦ) ᐅᖃᕐᑐᖅ ᓄᓇᕐᖃᑎᒥᓂᒃ ᐅᖃᖃᑎᖃᓛᕐᓂᕋᕐᓱᓂ 
ᑐᑭᓯᓂᐊᕐᕕᒋᓗᒋᑦ ᖃᓄᖅ ᑕᒪᒃᑯᓄᖓ ᐃᓱᒪᖃᕐᒪᖔᑕ. ᐃᓄᑦᔪᐊᒥᐅᑉ ᐅᑎᕐᕕᖃᓛᕐᑐᑦ ᑲᑎᖕᖓᔨᓂᒃ ᑐᓴᕐᑎᓗᒋᑦ 
ᖃᓄᐃᓕᖓᒍᑎᒥᓐᓂᒃ ᐊᓯᖏᓐᓂᓗ. 
 
ᐁᐅᓛ ᐊᐱᕐᓱᑐᖅ ᐊᓯᖏᑦ ᓄᓇᓖᑦ ᐊᐱᕆᒍᑎᑦᓴᖃᕐᒥᒪᖔᑕ ᕿᑲᓚᐅᕐᑐᖏᓐᓂᒥᓂ ᐊᒻᒪᓗ ᐊᐱᕆᑦᓱᓂ ᓇᓪᓕᖏᒃ 
ᐃᒪᕐᐱᓕᕆᔨᕐᔪᐊᑯᓪᓗᓃᑦ ᐊᕙᑎᐅᓪᓗ ᓯᓚᐅᓪᓗ ᐊᓯᑦᔨᓂᖓᓄᑦ ᑲᑎᖕᖓᔨᒃᑯᓗᓐᓃᑦ ᐅᖃᐅᓯᑦᓴᖃᕐᒪᖔᓐᓃᒃ. 



 
ᕆᑦᓱᑦ ᑐᑲᓗᒃ (ᓯᓵᓯᐱᒥ ᐊᖑᕕᒑᐱᒃᑯᑦ ᐊᖓᔪᕐᖄᖓᑦ) ᐅᖃᕐᑐᖅ ᑐᑭᓯᓂᐊᕐᕕᖃᓛᕆᐊᒥᓐᓂᒃ ᓄᓇᓕᒻᒥᒃ 

ᑖᒃᑯᐊ ᐱᖓᓱᑦ ᓂᕐᔪᑏᑦ ᐱᑦᔪᑎᒋᓗᒋᑦ. ᐊᐱᕐᓱᑐᖅ. ᐊᐱᕐᕆᒍᑏᑦ ᐃᒪᕐᐱᓕᕆᔨᕐᔪᑯᓐᓂᒃ ᐅᕝᕙᓘᓐᓃᑦ 
ᑲᓇᑕᐅᑉ ᐊᕙᑖᑕᓗ ᓯᓚᐅᓪᓗ ᐊᓯᑦᔨᓂᖓᓂᒃ ᑲᒪᒋᔭᖃᕐᑎᑯᓐᓂᒃ: ᑲᓇᑕᐅᑉ ᐅᒥᐊᕐᑐᑎᐅᑦᓱᑎᒃ 
ᐅᓇᑕᕐᑐᓴᖁᑎᖏᑦ ᐱᒋᐅᕐᓴᓂᖃᓚᐅᕐᓯᒪᕙᑦ ᔦᒥᓯ ᐯᒥ ᐊᒻᒪᓗ/ᐅᕝᕙᓘᓐᓃᓗ ᑕᓯᐅᔭᕐᔪᐊᒥ? 
ᑌᒣᓘᓚᐅᕐᓯᒪᑉᐸᑕ, ᖃᐅᔨᒋᐊᕐᕕᖃᕐᖄᓚᐅᔪᕙᑦ ᐃᒪᕐᐱᓕᕆᔨᕐᔪᐊᑯᓐᓂᒃ ᐃᓄᒋᔭᐅᔪᓂᓪᓗ 
ᑎᑭᐅᑎᓚᐅᕋᑎᒃ ᐃᔫᑉ ᑕᕆᐅᖁᑎᖓᓄᑦ / ᓄᓇᕕᐅᓪᓗ ᑕᕆᐅᖁᑎᖓᓄᑦ, ᐊᐱᕐᓱᕈᑦ ᐱᑦᔪᑎᖃᕐᐳᑦ 
ᑌᒃᑯᐊ ᐃᖏᕐᕋᐅᑎᖃᕐᓱᑎᒃ ᐃᕐᖃᓂᐅᑏᑦ ᓲᖑᔪᐋᓗᒻᒪᑕ (ᑎᑭᐅᑎᒍᓐᓇᕋᒥᒃ 140dB)-ᓄᑦ ᓂᕐᔪᑎᓂᒃ 
ᑐᖁᑦᓯᖑᓐᓇᓂᖃᕐᓱᑎᒃ. 

 
ᒫᒃ ᒦᓪᓴ (ᑲᓇᑕᐅᑉ ᐊᕙᑖᑕᓗ ᓯᓚᐅᓪᓗ ᐊᓯᑦᔨᓂᖓᓂᒃ ᑲᒪᒋᔭᖃᕐᑎᑯ) ᑭᐅᔪᖅ ᑐᓴᓚᐅᕐᓯᒪᖕᖏᓂᕋᕐᓱᓂ ᑲᓇᑕᐅᑉ 
ᐊᕙᑖᑕᓗ ᓯᓚᐅᓪᓗ ᐊᓯᑦᔨᓂᖓᓂᒃ ᑲᒪᒋᔭᖃᕐᑎᑯᑦ ᑲᑎᖕᖓᔨᖏᑦ ᐅᒥᐊᕐᑐᑎᐅᑦᓱᑎᒃ ᐅᓇᑕᕐᑐᓭᑦ 
ᐱᓇᓱᐊᕐᓂᖃᓚᖓᓕᕆᐊᖏᑦ. ᑖᒃᑯᐊ ᐅᓇᑕᕐᑐᓭᑦ ᓇᒻᒥᓂᕐᒥᓂ ᐊᕙᑎᓕᕆᔨᓂᒃ ᐱᓇᓱᑦᑎᖁᑎᖃᕋᒥᒃ ᐃᒻᒥᒍᑦ 
ᖃᐅᔨᓴᕐᓂᖃᕈᓐᓇᓲᑦ. ᑲᓇᑕᐅᑉ ᐊᕙᑖᑕᓗ ᓯᓚᐅᓪᓗ ᐊᓯᑦᔨᓂᖓᓂᒃ ᑲᒪᒋᔭᖃᕐᑎᑯᓐᓄᑦ ᑕᑎᒋᐊᕆᐊᖃᓕᕋᒥᒃ 
ᑭᓯᐊᓂ ᖃᐅᔨᑦᓴᕉᑎᓲᑦ, ᑌᒣᓕᖓᒐᓗᐊᕐᑎᓗᒋᑦ ᐃᒻᒪᖄ ᐃᒪᕐᐱᓕᕆᔨᕐᔪᐊᑯᑦ ᐅᖃᕐᑕᑲᓂᒃ ᐃᓚᒋᐊᕆᒍᓐᓇᑐᑦ. 
 
ᐁᐅᓛᖅ ᐅᖃᕐᑐᖅ ᑖᓐᓇ ᑲᑎᖕᖓᓂᖅ ᑐᑭᑖᕐᑐᐃᓂᕐᒥᒃ ᐱᑦᔪᑎᖃᖕᖏᒋᐊᖓ. ᑖᓐᓇ ᑲᑎᖕᖓᓂᖅ 
ᐃᓕᓐᓂᐊᑎᑕᐅᓐᓇᐅᒪᑦ ᑐᑭᓯᒪᓂᕐᑕᕕᐅᑦᓱᓂᓗ. ᑐᑭᓯᓂᐊᕐᕕᖃᕐᓃᑦ ᑭᖑᓪᐅᓛᕐᑐᑦ ᑭᓇᓕᒫᑦᓯᐊᑯᓪᓗ ᐊᓯᐊᒍᑦ 
ᐱᕕᑦᓴᖃᓛᕐᒥᓱᑎᒃ ᐃᓱᒪᒋᔭᒥᓐᓂᒃ ᑐᓴᕐᑕᐅᑎᑦᓯᒍᑎᖃᕐᓂᑯᑦ. ᐃᓄᐃᑦ ᐊᐱᕐᓲᑎᑦᓴᖃᕈᓐᓀᐸᑕ ᓈᒻᒪᓴᓕᕐᓗᑎᓪᓗ 
ᑐᑭᓯᑎᑕᐅᒍᑎᒥᓐᓂᒃ, ᑲᑎᖕᖓᔪᓃᒍᓐᓀᕈᓐᓇᓕᕐᑐᑦ ᐊᓯᓕᒫᖏᓪᓗ ᐱᔭᕇᕐᑐᐃᓇᐅᑉᐸᑕ, ᐊᑕᐅᑦᓯᑯᑦ 
ᓄᕐᖃᖃᑎᒌᒎᓐᓇᓕᕐᖁᒍᑦ. 
 
ᐁᐅᓛ ᐃᓘᓐᓇᒥᓐᓂᒃ ᐃᕐᙯᑎᑦᓯᒋᐊᕐᑐᖅ ᐱᓇᓱᖃᑎᒌᒋᐊᖃᕐᓂᒥᒃ ᐅᖃᖃᑎᒌᓐᓂᖃᑦᓯᐊᓂᕐᓂᓗ 
ᐱᔭᕇᕐᑕᖃᕐᓂᓂᓪᓗ ᐊᒻᒪᓗ ᐃᓘᓐᓇᖏᓐᓂᒃ ᑲᑎᖕᖓᖃᑎᒥᓂᒃ ᓇᑯᕐᒦᐳᖅ ᐃᑲᔪᕐᓯᒍᑎᖏᓐᓄᑦ ᐅᓪᓗᒥ. 
 
 
ᑖᒥ ᐅᖃᕐᑐᖅ ᐱᓇᓱᐊᕈᓯᐅᓛᕐᑐᒥ ᐊᖑᕕᒐᐲᑦ ᓄᓇᓕᒻᒥᓂᒃ ᖃᐅᔨᑎᑦᓯᓂᖃᖃᑦᑕᕈᓐᓇᓛᓕᕆᐊᖏᑦ 
ᐊᓪᓚᓯᒪᔪᑦᓴᐅᑎᓪᓗᒋᑦ ᒪᓂᔨᒍᑎᐅᔪᑦ ᐊᓪᓚᑕᐅᒪᒍᑎᖏᓐᓂᒃ ᐊᒻᒪᓗ ᑐᑭᓯᓂᐊᕐᕕᒋᓗᒋ. ᐊᖑᕕᒐᐲᑦ 
ᐊᑐᐃᓐᓇᐅᓕᑐᐊᕈᑎᒃ ᐊᓪᓚᕕᒻᒧᑦ ᐅᖃᓛᖃᑦᑕᕆᐊᓖᑦ ᐊᓯᖏᓐᓂᓗ ᐊᐱᕐᓲᑎᓂᒃ ᑎᑭᑎᑦᓯᖑᓐᓇᓱᑎᒃ ᖃᕆᑕᐅᔭᒃᑯᑦ 
ᐊᓪᓚᖃᑦᑕᐅᑎᒍᑎᑎᒍ, ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᐊᓪᓚᓯᒪᔪᓂᒃ ᓱᑲᑦᑐᑯᕐᑎᓯᒍᑎᒃᑯᑦ. 
 
ᓴᓚᒦᕙᑦ ᑐᑦᓯᐊᓂᒃᑯᑦ ᑲᑎᖕᖓᓂᕐᒥᒃ ᐃᓱᓕᑎᑦᓯᕗᖅ 
 
ᐅᖄᓚᐅᑎᒃᑯᑦ ᑲᑎᖕᖓᓂᖅ ᐃᓱᓕᕗᖅ ᐅᓪᓗᑯᑦ 3:15-ᖑᕐᑎᓗᒍ 
 
 


